
 ምክክሩ በኢትዮጵያ   ... ወደ ገጽ 4 ዞሯል  ጀርመን ኢትዮጵያ ... ወደ ገጽ 4 ዞሯል የአምራች  ... ወደ ገጽ 4 ዞሯል

ጠቅላይ ሚኒስትር ... ወደ ገጽ 4 ዞሯል

በጋዜጣው  ሪፖርተር

አዲስ አበባ:- ጠቅላይ ሚኒስትር ዐቢይ አሕመድ 
(ዶ/ር) ከደቡብ ኮሪያ ፕሬዚዳንት ዩን ሱክ ጋር በሁለትዮሽ 

ጉዳዮች ላይ ተወያዩ:: በኢትዮጵያና ኮሪያ ሪፐብሊክ 
መካከል በቀጣይ አራት ዓመታት ለሚተገበሩ ፕሮጀክቶች 
የአንድ ቢሊዮን ዶላር የፋይናንስ ማዕቀፍ ስምምነት 
ተፈረመ።

ጠቅላይ ሚኒስትር ዐቢይ አሕመድ (ዶ/ር) ከደቡብ ኮሪያው 
ፕሬዚዳንት ጋር በሁለትዮሽ ጉዳዮች  ተወያዩ

ጠቅላይ ሚኒስትር ዐቢይ አሕመድ (ዶ/ር) እና ቀዳማዊት 
እመቤት ዝናሽ ታያቸው በኮሪያ ቹንቺዮን ከተማ የኢትዮጵያ የኮሪያ 
ጦርነት ዘማቾች መታሰቢያ ማዕከልን ጎብኝተዋል::

መዓዛ ማሞ

አዲስ አበባ፡- ሀገራዊ ምክክሩ ዘላቂ ሰላምን 
በማምጣት ለማህበረሰቡ እፎይታን የሚሰጥ መሆኑን 
የቀድሞው የደቡብ ክልል ርዕሰ መስተዳድርና የሀገራዊ 

ምክክሩ በኢትዮጵያ  
ዘላቂ ሰላምን በማምጣት 

ለዜጎች  እፎይታን የሚሰጥ ነው

ታደሠ ብናልፈው

አዲስ አበባ፡-  ጀርመን ኢትዮጵያ የግሉን ዘርፍ  
ንግድንና ኢንቨስትመንት ለማሳደግ እየሠራች ያለውን 
ሥራ  ትደግፋለች ሲሉ በኢትዮጵያ የጀርመን አምባሳደር 
ስቲፌን አወር ተናገሩ።

በጂአይዜድና በኢንዱስትሪ ሚኒስቴር ትብብር 
“ኢትዮጵያ የግል ዘርፍ ማድረግ በጋራ ወደ 
ኢኮኖሚ ለውጥ” በሚል መሪ ሃሳብ በግሉ ዘርፍ 
የሚታዩ ችግሮችን በመፍታትና በመደገፍ የሀገር 
ውስጥ ንግድንና ኢንቨስትመንትን ለማሳደግ 
የሚያስችል ውይይት ሰሞኑን ተካሂዷል።

በውይይቱ ተገኝተው የመክፈቻ ንግግር 
ያደረጉት በኢትዮጵያ የጀርመን አምባሳደር 
ስቲፌን አወር፤ ጀርመን ኢትዮጵያ የሀገር ውስጥ 
ንግድን፣ ዘላቂ ኢንቨስትመንትን፣ የኢንዱስትሪ 
ልማትን፣ የአቅርቦት ሰንሰለትንና  የፋይናንስ 
አገልግሎትን  ለማሳደግ እየሠራች ያለውን ሥራ 

ጀርመን ኢትዮጵያ የግሉን ኢንቨስትመንት 
ለማሳደግ የምትሠራውን ሥራ ትደግፋለች

ቃልኪዳን አሳዬ

ዜና ትንታኔ
ኢትዮጵያ በ10 ዓመት የልማት እቅዷ 

በማኑፋክቸሪንግ ኢንዱስትሪ ልማት ዘርፍ 
ከለየቻቸው የትኩረት አቅጣጫዎች መካከል 
ቅንጅታዊ አሠራሮችን ማጠናከር፣ የነባር 
ኢንዱስትሪዎችን ምርትና ምርታማነት 
ማሳደግ፣ የምግብ፣ የልብስ፣ የመጠለያና 
የመድኃኒት ምርቶችን ተወዳዳሪ በሆነ መልኩ 
በማምረት የሀገር ውስጥ ፍላጎቶችን በማሟላት 
ለውጭ ገበያ ማቅረብ ይገኙበታል።

የግሉን ዘርፍ ሚናና አጋርነት ማሳደግ፣ 
የማኑፋክቸሪንግ ኢንዱስትሪውን ውስጣዊ 
ትስስር ማሳለጥ፣ የአነስተኛና መካከለኛ 
ኢንዱስትሪዎችን በማስፋፋት ወደ ቀጣዩ ደረጃ 
የሚሸጋገሩበትን ምቹ መደላድል መፍጠርና 
የሥራ ዕድል ፈጠራን ማሳደግ የሚሉትም 
የውጥኑ አካል ናቸው።

የአምራች ኢንዱስትሪ 
ዘርፉ ቀጣይ የቤት 

ሥራዎች

 አምባሳደር ስቲፌን አወር

- በኢትዮጵያና በኮሪያ ሪፐብሊክ መካከል የ1 ቢሊዮን ዶላር ስምምነት ተፈረመ

አቶ አባተ ኪሾ



ዜና

      አዲስ ዘመን   ሰኞ  ግንቦት 26 ቀን 2016 ዓ.ምገጽ 2

ራስወርቅ ሙሉጌታ

አዲስ አበባ፦ በኦሮሚያ ክልል  ሰላም ለማስፈን 
በተሠሩ ሥራዎች አበረታች ውጤት  መመዝገቡንና 
የተጀመሩ ሥራዎችም ተጠናክረው እንደሚቀጥሉ የክልሉ 
ፕሬዚዳንት አቶ ሽመልስ አብዲሳ ተናገሩ። 

አቶ ሽመልስ ትናንት በክልሉ ከሚንቀሳቀሱ የፖለቲካ 
ፓርቲ አመራር፣አባላትና ተወካዮች ጋር ትናንት በነበራቸው  
ውይይት ላይ እንደተናገሩት፤ በአሁኑ ወቅት በክልሉ የተሻለ 
ሰላም አለ።  

ሰላሙ እንዲጠናከር የክልሉ ሕዝብና የሀገር  
ሽማግሌዎች ትልቅ ሚና ነበራቸው ያሉት አቶ ሽመልስ፤ 
በክልሉ ሰላም እንደሌለ ተደርጎ የሚነዛው ወሬ  ሀሰት 
ሲሆን፤ ይህንን የሚያደርጉትም ሰላም እንዳይኖር የሚፈልጉ 
አካላት ናቸው ብለዋል።  

ፕሬዚዳንቱ እንደገለጹት፤ ዛሬም ድረስ  ጦርነትን 
እያወጁ የገቢ ምንጫቸው ያደረጉ አካላት አሉ።  እነዚህ 
አካላት ከዚህ ሥራቸው ሊታቀቡ ይገባል ሲሉ አሳስበዋል። 

መንግሥት ሙሉ ለሙሉ ችግሮችና ግጭቶች በሰላማዊ 
መንገድ እንዲፈቱ   ሙሉ ፍላጎት እንዳለው ጠቁመዋል። 

ድርድሮች እንዳይሳኩ  የሚታትሩ አካላት  እንዳሉም 
ይታወቃል ያሉት አቶ ሽመልስ፤  በመንግሥት በኩል 
ግን የተጀመሩ ድርድሮችን ለመቀጠል ዛሬም ዝግጁ ነው 
ብለዋል። 

በመሆኑም ማንኛውም ሃሳብ ያለው አካል ወደ ሰላም 
ሊመጣ ይገባል ሲሉ ተናግረዋል።  

አቶ ሽመልስ እንዳመለከቱት፤ በአሁኑ ወቅት አንዱ 
በአንዱ ላይ መሣሪያ  የሚያነሳበት  ምክንያት አይኖርም። 
መንግሥት የጀመራቸው ሕግ የማስከበር ሥራዎች 
ተጠናክረው እንደሚቀጥሉ አስረድተዋል።  

«ካለ መስዋእትነት የሚመጣ ሰላም»  የለም  ያሉት 
ፕሬዚዳንቱ፤  ብልጽግና ፓርቲ  እኛ ካልነው ውጪ  
አይሆንም የሚል አቋም የለውም  ብለዋል። 

ሁሉም ነገር የሚሆነው የኢትዮጵያ ሕዝብ የሚለውን 
ተከትሎ ነው  ሲሉ ገልጸዋል። ለሰላም ሁሉም በትብብር   
ሊሠራ ይገባል።  ፓርቲያችን ከተፎካካሪ ፓርቲዎች ጋር  
ለመሥራት ዝግጁ ነው።   የዲሞክራሲ ግንባታ  ብዙ 
ሥራና ጊዜ ይጠይቃል በመሆኑም ሁሉም በቅንጅት ሊሠራ 
እንደሚገባ  አሳስበዋል። 

በኦሮሚያ ክልል የብልጽግና ፓርቲ ጽህፈት ቤት ኃላፊ   
አቶ ፍቃዱ ተሰማ  በበኩላቸው እንደተናገሩት፤ በክልሉ 
ተፈናቅለው የነበሩ ዜጎችን የመመለስ ሥራ አበረታች 
ውጤት የታየበት ነው።  እስካሁን በተካሄዱት የመመለስ 
ሥራዎች በርካታ ቁጥር ያለው  ከክልሉ ውጪና በክልሉ 
ውስጥ ይኖር የነበረ ተፈናቃይ መመለስ ተችሏል ብለዋል።  

የተመለሱትንም ተፈናቃዮች የስድስት ወር ቀለብ 
በማቅረብ በየደረጃው እንዲቋቋሙ የማድረግ ሥራዎች 
ተከናውነዋል ሲሉ ጠቁመዋል። የማቋቋሙ  ሥራ ተጠናክሮ 
እንደሚቀጥል ገልጸዋል። 

በሌላ በኩል በአገልግሎት አሰጣጥ ረገድ  አሁንም  
የሚታዩ ክፍተቶች አሉያሉት  ኃላፊው፤  ለዚህም  ችግሮችን 
የመለየት፤   አሠራሮችን የመፈተሽ፤ ተጠያቂነት የማስፈንና  
ሥራዎችን በቴክኖሎጂ የታገዙለማድረግ  እየተሠራ  
መሆኑን አመላክተዋል።  

በተጨማሪም  ለሀገራዊ ምክክሩም ውጤታማነት  
የክልሉ  መንግሥት አብሮ ለመሥራት ዝግጁ እንደሆነና  
አስፈላጊውን ትብብርና ድጋፍ የሚያደርግ መሆኑንም  
ገልጸዋል።  

 “በክልሉ ሰላም  
ለማስፈን በተሠሩ 
ሥራዎች አበረታች 

ውጤት  ተመዝግቧል”
- አቶ ሽመልስ አብዲሳ
የኦሮሚያ ክልል ፕሬዚዳንት

ጌትነት ተስፋማርያም
ዜና ሐተታ

በሚሊኒየም አዳራሽ በተሰናዳው ሁለተኛው 
ዓለም አቀፍ ቢግ 5 የኮንስትራክሽን ዐውደ ርዕይ ከ150 
በላይ ዓለም አቀፍ እና ሀገር በቀል በኮንስትራክሽን 
ኢንዱስትሪው የተሠማሩ ድርጅቶች ምርትና 
አገልግሎቶቻቸውን አቅርበዋል።

ግዙፍ የኮንስትራክሽን ማሽነሪዎች፣ አሉሚኒየምና 
የተለያዩ የግንባታ ግብዓቶች፣ የእሳት አደጋ 
መቆጣጠሪያዎችንና የተለያዩ ምርቶች  የቀረቡበት 
ዐውደ ርዕዩ ከግንቦት 22- 24 ቀን 2016 ዓ.ም በበርካቶች 
ተጎብኝቷል። 

ከተባበሩት አረብ ኤምሬት፣ ከቱርክ፣ ከጣሊያን፣ 
ከቻይና፣ ከኬንያ፣ ከደቡብ ኮሪያና ከተለያዩ ሀገራት 
የመጡ አምራቾችም የገበያ አማራጫቸውን በማስፋት 
ረገድ ውጤታማ የነበረ ዐውደ ርዕይ መሆኑን 
ምስክርነታቸውን ሰጥተዋል። 

ከዱባይ ኢንቨስትመንት ግሩፕ አካል ከሆነው 
አልሙኒየም አምራች ድርጅት የመጣው ዳቪስ ጆንሰፐን 
እንደሚናገረው፤ የኢትዮጵያ ገበያ  በአሁኑ ወቅት 
እያደገ ነው፤ የሀገሪቷን ምቹ ገበያ በሰፊው መጠቀም 
ስለምንፈልግ  በዓለም አቀፍ ኮንስትራክሽን ዐውደ ርዕይ 
ላይ ተሳትፈናል ብሏል። 

በኢትዮጵያ በተለይም በመዲናዋ በርካታ 
ግንባታዎች እየተከናወኑ ነው ያለው ዳቪስ፤ በከተማዋ 
የተለያዩ ለውጦች ይታያሉ፤ በዚህ የግንባታ ሂደት ውስጥ 
ደግሞ ድርጅታችን አሉሚኒየምና የተለያዩ ግብዓቶችን 
በማቅረብ እየሠራ ይገኛል ሲል ይናገራል። 

ዳቪስ እንደሚያስረዳው፤ ድርጅቱ  በወር አራት 
ሺህ 500 ሜትሪክ ቶን አልሙኒየምና የተለያዩ የግንባታ 
ግብዓቶችን የማምረት አቅም አለው፤  ይህን ልምድና 
አቅም በመጠቀም በጋራ መሥራት ይቻላል።

አሁን ላይ የግንባታ ምርቶቹን በመላክ ላይ ትኩረት 
ያደረግን ቢሆንም፤ በዐውደ ርዕዩ ካገኘናቸው ሰዎች 
የአብረን እንሥራ ጥያቄዎች እየቀረቡልን በመሆኑ 
በቀጣይ ጊዜያት ግን በኢትዮጵያም ፋብሪካ ተክለን 
ለመሥራት የሚያስችል አማራጭ እንዳለ አይተናል ሲል 
ይጠቁማል።    

በተለያዩ ወቅቶች ዱባይ ድረስ መጥተው 
አልሙኒየምና የተለያዩ ምርቶችን የሚገዙ 
ኢትዮጵያውያን ደንበኞች እንዳሏቸው የተናገረው ዳቪስ፤ 
አሁን ደግሞ የገበያ አማራጭ ለማስፋትና ከደንበኞች 

በኢትዮጵያ የግንባታ ገበያ የተማረኩት የውጭ ድርጅቶች 

በዐውደ ርዕዩ ከ150 በላይ ዓለም አቀፍና ሀገር በቀል ድርጅቶች ተሳትፈዋል፤

ጋር በሚፈልጉት ቦታ በቀጥታ ለመገናኘት ደግሞ ዓለም 
አቀፍ የኮንስትራክሽን ዐውደ ርዕዩ እንደጠቀማቸው ነው 
ያብራራው።

ሌላኛው በዐውደ ርዕዩ ከተካፈሉ መካከል  
የኬንያው ኢዮት ፊክሲን ሶሉሽን ኢስት አፍሪካ ድርጅት 
ማኔጂንግ ዳይሬክተር ጃሚት ፓተል በኮንስትራክሽን 
ዘርፉ በኢትዮጵያ ያለው የገበያ አማራጭ ኢንቨስትሮችን 
ለመሳብ የሚረዳ መሆኑን አስረድቷል።

ድርጅታቸው 60 ሺህ ቶን ብረታ ብረትን ለተለያዩ 
ፋብሪካዎችና ኢንጂነሪንግ ሥራዎች ወደሚያገለግሉ 
መገጣጠሚያ አካላትና ብሎኖችን መቀየር የሚያስችል 
የማምረት አቅም እንዳለው ይገልጻሉ። 

በዓለም አቀፍ ዐውደ ርዕዩ  በርካታ ኢትዮጵያውያን 
ደንበኞች ጋር ተገናኝተናል የሚለው ማኔጂንግ 
ዳይሬክተሩ፤ በምሥራቅ አፍሪካ ያለውን ገበያ ለማጠናከር 
ወሳኝ ድርሻ ያለው መድረክ ላይ በመሳተፋቸው ደስተኛ 
መሆኑን ነው የሚናገረው።

በተለያዩ ኢንዱስትሪዎችና ተቋማት ውስጥ ተፈላጊ 
የሆኑ የማሽን አካላትና የተለያዩ ብሎኖችን በትዕዛዝ 
ጭምር በማቅረብ በጋራ ለመሥራት የሚያስችል የገበያ 
አማራጮችን ማግኘታቸውን ይናገራል። 

የቱርኩ የጭነት ማንሻ ክሬን አምራች የሆነው ኮንያ 

ድርጅት በኢትዮጵያ የሽያጭ ወኪል ሆኖ የሚሠራው 
ተሬቻ ፈይሳ ፤ ከአምራች ድርጅቱ ኃላፊዎች ጋር በዐውደ 
ርዕዩ ምርቶቻቸውን አስተዋውቋል። የክሬን ማንሻው 
ለወደብ አገልግሎት ለትላልቅ ጋራዦችና ለፋብሪካዎች 
ከባድ ዕቃዎችን ለማንቀሳቀስ እንደሚረዳ አስረድቶ፤ 
ምርቱን የሚፈልጉ ኢትዮጵያውያን መኖራቸውን 
ያስረዳል።

በዐውደ ርዕዩ  ከተለያዩ ደንበኞች ጋር መልካም 
ግንኙነት መፈጠሩንና የገበያ አማራጫቸውንም 
ለማስፋት የሚረዱ ስምምነቶችን ማድረጋቸውን ነው 
የገለጸው። 

በሚሊኒየም አዳራሽ በተዘጋጀው የሦስት ቀናት 
ዐውደ ርዕይ በ10 ሺዎች የሚቆጠሩ ጎብኚዎች 
የድርጅታቸውን ምርቶች በማየት ግንዛቤያቸውን 
አስፍተዋል፤ ከዚህ ባለፈ ጥቂት የማይባሉ የድርጅት 
ባለቤቶችም ዝርዝር የምርት ሁኔታዎችን በመመልከት 
ምርቱን ከቱርክ ለማስመጣት የሚያስችል ግንኙነት 
መስርተዋል ይላል።

የሽያጭ ወኪሉ እንዳመለከተው፤ ዐውደ ርዕዩ 
አምራችና ደንበኞችን በቀጥታ በማገናኘት የኮንስትራክሽን 
ኢንዱስትሪውን ለማሳደግ የሚያስችል ውጤታማ የገበያ 
አማራጭ የተፈጠረበት ነው።   

በጋዜጣው  ሪፖርተር

አዲስ አበባ:-  የነቀምቴ-ቡሬ የአስፋልት መንገድ 
ግንባታ ፕሮጀክት ዳግም መጀመሩ መንግሥት የሕዝቡን 
ጥያቄ ለመመለስ ያለውን ቁርጠኝነት የሚያሳይ መሆኑን 
የምሥራቅ  ወለጋ ዞን ነዋሪዎች ገለጹ። 

የወለጋ ዞኖች ነዋሪዎች የለውጡን መንግሥት 
በመደገፍ በነቀምቴ ከተማ ባደረጉት ሰልፍ ከመንግሥት 
ጎን በመቆም ዘላቂ ሰላምና ልማትን ለማረጋገጥ እንደሚሠሩ 
መግለጻቸው  ይታወሳል። 

በድጋፍ ሰልፉ ላይ የተገኙት ጠቅላይ ሚኒስትር ዐቢይ 
አሕመድ(ዶ/ር) ሕዝቡ በሰላም፣ በአንድነትና በልማት ላይ 
በማተኮር እጅ ለእጅ  ተያይዘው  መሥራት እንዳለባቸው  
መልዕክት ማስተላለፋቸው የሚታወስ ነው።

መንግሥት ሰላምን ከማረጋገጥ በተጓዳኝ የሕዝቡን 
የልማት ጥያቄ ለመመለስ ቁርጠኛ መሆኑንም ጠቅላይ 
ሚኒስትሩ ማረጋገጣቸውም  ይታወሳል። 

ይህን ተከትሎም መንግሥት ከኅብረተሰቡ ጋር 
በመቀናጀት የአካባቢውን ሰላም የማስጠበቅ ሥራ 
እያከናወነ ሲሆን፤ በአካባቢው የሰፈነው ሰላምም የልማት 
ሥራዎች እንዲከናወኑ እድል ፈጥሯል። 

በዚህም የነቀምቴ-ቡሬ የአስፋልት መንገድ ግንባታ 
ፕሮጀክት ዳግም ተጀምሯል። መንገዱ የኦሮሚያ እና 
የአማራ ክልሎችን በንግድ፣ በኢንዱስትሪ እና በሕዝብ 
ለሕዝብ ግንኙነት የበለጠ እንዲተሳሰሩ የሚያደርግ ነው። 

ኢዜአ ያነጋገራቸው የምሥራቅ ወለጋ ዞን ነዋሪዎች፤ 

“የነቀምቴ-ቡሬ መንገድ ግንባታ ዳግም መጀመሩ መንግሥት የሕዝቡን 
ጥያቄ ለመመለስ ያለውን ቁርጠኝነት ያሳያል”       

- የምሥራቅ ወለጋ ዞን ነዋሪዎች

የመንገድ ግንባታ ፕሮጀክቱ ዳግም መጀመር መንግሥት 
የሕዝብን ጥያቄዎች ለመመለስ ያለውን ቁርጠኝነት 
እንደሚያሳይ ተናግረዋል። 

የምሥራቅ ወለጋ ነዋሪ የሆኑት አቶ መፋዬስ 
አብዱልቀፉር በአካባቢው  የሰፈነው ሰላም  የመንገድ 
እና ሌሎች መሠረተ ልማቶች  እንዲጀመሩ ማስቻሉን 
ጠቁመዋል። 

አቶ ጉርሜሳ ቦንጋ በበኩላቸው፤ መንገዱ 
በፍጥነት ተጠናቆ ለአገልግሎት እንዲበቃ ኅብረተሰቡ  
የሚጠበቅበትን ድጋፍ እያደረገ መሆኑን ገልጸዋል። 

የመንገዱ መጠናቀቅ ነፍሰ ጡር እናቶች ወደ ጤና 
ተቋም እንዲደርሱ እንዲሁም የአካባቢው አርሶ አደሮች 
ምርታቸውን ለገበያ እንዲያቀርቡ እና ዘርፈ ብዙ ጠቀሜታ 
እንደሚያስገኝላቸው  ጠቁመዋል። 

የምሥራቅ ወለጋ ዞን የመንገድ እና ሎጀስቲክስ ጽህፈት 
ቤት ኃላፊ አቶ ስንበቶ ኢማና መንግሥት የሕዝቡን ጥያቄ 
ደረጃ በደረጃ ለመመለስ እየሠራ ነው  ብለዋል። 

የመንገዱ ግንባታ በአጭር ጊዜ ተጠናቆ ለሕዝብ 
አገልግሎት እንዲውል እየተሠራ መሆኑንም ነው የገለጹት። 

በኢትዮጵያ መንገዶች አስተዳደር የነቀምቴ-ቡሬ ሎት 
አንድ ፕሮጀክት ኢንጅነር በድሉ ግርማ የመንገዱ ግንባታ 
በሦስት ኮንትራት ተከፋፍሎ እየተሠራ መሆኑን ገልጸዋል። 

ይህም ከነቀምት - አንገር አንዶዴ፣ ከአንዶዴ - 
አገምሳ እና ከአገምሳ - ቡሬ መሆኑን ጠቁመው፤ ከአንዶዴ 
- አገምሳ እና ከአገምሳ ቡሬ ያለው ግንባታ እየተጠናቀቀ 
መሆኑን ተናግረዋል። 

ከነቀምት-አንገር አንዶዴ ያለውን የመንገድ ግንባታም 
በፍጥነት ለማጠናቀቅ እየተሠራ መሆኑንም ገልጸዋል። 

ዜና

ራስወርቅ ሙሉጌታ  

አዲስ አበባ ፦ በኢትዮጵያ 200 የሚደርሱ የታዳሽ  
ኃይል (የሚኒ ግሪድ) ፕሮጀክቶች በመላ ሀገሪቱ በመልማት 
ላይ መሆናቸው ተገለጸ። 

በውሃና ኢነርጂ ሚኒስቴር የሚኒስትሩ ከፍተኛ የኢነርጂ 
አማካሪ አቶ ጎሳዬ መንግስቴ በሀገሪቱ  እየተካሄዱ ያሉትን 
የታዳሽ ኃይል ፕሮጀክቶች  አስመልክተው እንደተናገሩት፤ 
መንግሥት በታዳሽ ኃይል ዘርፍ የኅብረተሰቡን ማህበራዊና 
ኢኮኖሚያዊ እድገት የሚያሻሽሉ ፕሮጀክቶችን ለማስፋፋት  
ትኩረት ሰጥቶ በመሥራት ላይ ነው። 

ባለፉት ዓመታትም 11 የታዳሽ ኃይል ፕሮጀክቶች 
በተለያዩ የሀገሪቱ ክፍሎች በሙከራ ደረጃ ሲከናወኑ 
መቆየታቸው አስታውሰው፤ በአሁኑ ወቅት በመካሄድ 
ላይ ያሉት ፕሮጀክቶች ቁጥሩን ወደ 200 ያደርሱታል 
ብለዋል። ይህም ዋናው የኤሌክትሪክ ኃይል  አቅርቦት 
በማይደርስባቸው አካባቢዎች ለሚገኙ ነዋሪዎች 
አገልግሎት የሚሰጥ መሆኑን ተናግረዋል። 

የእነዚህ ታዳሽ ኃይሎች ተደራሽ መሆን በፀሐይ 
ኃይል የሚሰሩ  ቴክኖሎጂዎች እንዲስፋፉ፤ ምርታማነትን 
ለማሳደግ፣ ሴቶችን በማብቃት የኢነርጂ አጠቃቀምን 
ለማዘመን፣ የከርሰ ምድር ውሃን ለመስኖ ለመጠቀምና 
በሌሎች በርካታ ተግባራት ለማከናወን  ከፍተኛ ሚና 
እንደሚኖራቸው ጠቅሰዋል። 

በተለይም  በገጠራማ አካባቢዎች  ለሚገኙ የጤና 

በኢትዮጵያ 200 የታዳሽ ኃይል ፕሮጀክቶች እየለሙ ነው  

መዓዛ ማሞ

አዲስ አበባ፡- በአዲስ አበባ በአጀንዳ ማሰባሰብ  
የምክክር ምዕራፍ  121 የኅብረተሰብ ክፍል ተወካዮችና 
ባለድርሻ አካላት እየተወያዩ መሆኑን የአገራዊ ምክክር 
ኮሚሽን ገለጸ።

የምክክር ኮሚሽኑ ቃል አቀባይ አቶ ጥበቡ ታደሰ 
ለኢትዮጵያ ፕሬስ ድርጅት እንደገለጹት፤ ከ121 የኅብረተሰብ 
ክፍል ተወካዮች ፣የፖለቲካ ፓርቲ ተወካዮች፣ ከመንግሥት 
አካላት የተውጣጡ ተወካዮች፣የተለያዩ ተቋማትና 
የማህበራት ተወካዮች እንዲሁም የተጽዕኖ ፈጣሪ ግለሰቦች  
በተናጠልና በአነስተኛ ቡድኖች በመከፋፈል በአጀንዳ 
ሃሳቦች ላይ እየተወያዩ ነው።

ግንቦት 27 ቀን 2016 ዓ.ም የኅብረተሰብ ክፍል 

ተወካዮችና የባለድርሻ አካላት የጋራ መድረክ እንደሚደረግ 
አመላክተው በመድረኩ ተወካዮች ያደራጇቸውን  
አጀንዳዎች ለተሰብሳቢው ያቀርባሉ ብለዋል።

ተሰብሳቢዎችም በአጀንዳዎቹ ላይ አስተያየት 
እንዲሰጡባቸው እንደሚደረግም አክለው ገልጸዋል።

የቀረቡት አጀንዳዎች በ121 የኅብረተሰብ ክፍሎች 
ተወካዮችና በባለድርሻ አካላት የጋራ ጉባኤ ተቀባይነት 
አግኝተው ሲጸድቁ የአዲስ አበባ ከተማ  አጀንዳዎች  ሆነው  
እንደሚመረጡ  አስረድተዋል።

በሂደቱ 11 የኅብረተሰብ ክፍሎች የመረጧቸዉ 121 
ተወካዮችና  አራት የተለያዩ ባለድርሻ አካላት በጋራ  
የአጀንዳ ሃሳቦቹን ሲያደራጁ አስፈላጊነትን፣ አስቸኳይነትንና 
ወካይነትን ከግምት እንዲያስገቡ  ይጠበቃል ሲሉ 
ተናግረዋል።

ዘላለም  ግዛው

አዲስ አበባ:- በፌዴራል ደረጃ ይከፈል የነበረውን 
የካሳ ግምትና ክፍያ በመቀየር ክልሎች፣ ወረዳዎችና 
ከተማ  አስተዳደሮች እንዲከፍሉ የሚፈቅደው  ማሻሻያ 
ረቂቅ አዋጅ በካሳ ጉዳይ የሚነሱ ችግሮችን እንዳያባብስ  
በትኩረት ሊታይ እንደሚገባ ባለድርሻ አካላት አሳሰቡ። 

ለሕዝብ ጥቅም ሲባል የመሬት ይዞታ የሚለቀቅበትን፣ 
ካሣ የሚከፈልበትና ተነሺዎች መልሰው  የሚቋቋሙበትን 
ሁኔታ ለመወሰን የወጣውን አዋጅ ቁጥር 1161/2011ን 
ለማሻሻልበቀረበው  ረቂቅ አዋጅ ላይ የባለድርሻ አካላት 
ውይይት ከትናንት በስቲያ ተካሂዷል። 

ተወያዩቹ አዋጁ ሲሻሻል ግልጽና የማያሻማ፣ ሊያሠራ 
የሚችል፣ የታችኛውን ማህበረሰብ የማይጎዳ፣ የሀገርን 
ነባራዊ ሁኔታ ያገናዘበ ሊሆን ይገባልብለዋል። ዜጎች በስነ-
ልቦና፣ በማህበራዊና በኢኮኖሚ  እንዳይጎዱ ጥንቃቄ 
ተደርጎ መሠራት እንዳለበትም  አሳስበዋል።   

‹‹አዋጁ ሲታይ ትኩረት ያደረገ የሚመስለው  ቦታ 
ማስለቀቅ ላይ ነው  ያሉ አንድ ተወያይ፤ የሀገር ልማትን 
ከማፋጠን ባሻገር ዜጎች እንዳይጎዱ ጥንቃቄ ማድረግ 
ይገባል›› ብለዋል። 

የካሳ ክፍያ ለተነሺዎች በሚከፈልበት ጊዜ አሠራሩ 
ለሙስና የተጋለጠ ነው። በሂደቱ የሚፈጠር ሙስናን 
ለመከላከል  ቁጥጥሩ ላይ ትኩረት መደረግ አለበት ሲሉም 
ስጋታቸውን ገልጸዋል።     

የካሳ ገንዘብ የሚከፍለው፣ ጥናቱም የሚካሄደው 
በወረዳው ወይም  በየከተማው  ከሆነ ሙስናና ብልሹ 
አሠራር ሊባባስ ይችላል ሲሉ ስጋታቸውን አንስተዋል። 

ማእከላት፣ ትምህርት ቤቶች በቂ ኤሌክትሪክ ኃይል 
የሚሰጡ መሆኑን ገልጸው፤  ለአነስተኛ  አምራች 
ኢንዱስትሪዎች  ውጤታማነትም ትልቅ ሚና 
እንደሚኖራቸው አመላክተዋል።  

ይህም ሆኖ በሀገሪቱ ያለው የኃይል ፍላጎት ከፍተኛ 
በመሆኑ በመንግሥት ብቻ በሚከናወኑ ፕሮጀክቶች 
የኅብረተሰቡን ፍላጎት ማሟላት አይቻልም ያሉት 
አማካሪው፤ መንግሥት እነዚህን ተግባራት በቀጣይ 
ለሁሉም ተደራሽ ለማድረግ  በዘርፉ ከተሰማሩ የግል 
ተቋማትም ጋር በመተባበር እንደሚሠራም ተናግረዋል።  

የፕሪሳይዝ  ኢትዮጵያ  አማካሪ ድርጅት  ኩባንያ  ዋና 

ሥራ አስኪያጅ  አቶ ሄኖክ አሰፋ በበኩላቸው፤  የኢኮኖሚ 
እድገትን ለማፋጠንና በቴክኖሎጂ ረገድ ልቆ መገኘት 
ይጠበቃል፤ ለዚህ ደግሞ የኤሌክትሪክ  ኃይል አቅርቦት 
ትልቅ ድርሻ ይኖረዋል ብለዋል። 

የኤሌክትሪክ ኃይል አቅርቦት ደግሞ  በትልልቅ 
ፕሮጀክቶች ብቻ ተደራሽ ለማድረግ  በኢትዮጵያ ሁኔታ 
አስቸጋሪ በመሆኑ  ሌሎች የታዳሽ ኃይል አማራጮችን 
መጠቀም የግድ ይላል ሲሉ አስረድተዋል።

እንደ አቶ ሄኖክ ገለጻ፤ በአሁኑ ወቅት  አብዛኛዎቹ 
በገጠራማ አካባቢዎች የሚገኙ  የጤና ኬላዎች የኤሌክትሪክ 
አገልግሎት የላቸውም። በግብርናው ዘርፍም  ወደሥራ 

መግባት የሚችሉ  በርካታ  ቴክኖሎጂዎች  የኤሌክትሪክ 
ኃይል እየጠበቁ መሆኑን ጠቁመዋል።

ትልልቆቹ የኤሌክትሪክ  ፕሮጀክቶች እስኪደርሱ 
ሳይጠበቅ የታዳሽ ኃይልን በመጠቀም  ለግብርና የመስኖ 
ሥራን ማዘመን።  በገጠራማ አካባቢዎች ያሉ  የማህበረሰብ 
ክፍሎች የሚጠቀሙባቸውን የጤና ኬላዎች አማራጭ 
ኃይል እንዲያገኙ ማድረግ ይጠበቃል ሲሉ ተናግረዋል።

ከፀሐይ በሚገኝ ኃይል የሚሰሩ ቴክኖሎጂዎችን  
ወደሥራ ማስገባት በአነስተኛ ወጪ ከፍተኛ መጠን 
ያላቸውን ምርቶች ለማምረት ይረዳል።  በተለይም በጸሐይ 
ኃይል የሚሠሩ ቴክኖሎጂዎች በቆላማ የሀገሪቱ አካባቢዎች  
በከፍተኛ ደረጃ ውጤታማ  መሆን እንደሚችሉ 
አመላክተዋል። 

በመንግሥት ከሚገነቡ ከፍተኛ የኃይል ማመንጫዎች 
ባለፈ ለኤሌክትሪክ አቅርቦት አማራጭ ቴክኖሎጂዎችን 
ማስፋፋትና ማጠናከር ይጠበቃል ያሉት አቶ ሄኖክ፤  
መንግሥት  ለታዳሽ ኃይል የሰጠው ትኩረት  ይበል 
የሚያሰኝ ነው፤ ነግር ግን በመንግሥት ብቻ የማይሸፈን 
በመሆኑ  የግሉ ዘርፍም ተሳትፎ ወሳኝ ነው ሲሉ ገልጸዋል። 

ኩባንያችን በቢሾፍቱ ከተማ ዙሪያ ለሚገኙ አርሶና 
አርብቶ አደሮች  በፀሐይ ኃይል የሚሠራ የወተት ማለቢያ 
ማሽን፤  ደርባ አካባቢ የወተት መናጫ እንዲሁም  በአማራ 
ክልል የመስኖ ልማትን ለማዘመንና ለማቀላጠፍ  የሚረዱ 
ቴክኖሎጂዎችን እያስፋፋ ይገኛል፤ ይህንን በቀጣይ 
አጠናክረን እንቀጥላለን ብለዋል። 

በመዲናዋ በአጀንዳ ማሰባሰብ የምክክሩ ምዕራፍ 
121 የኅብረተሰብ ተወካዮች   እየተወያዩ ነው

11 የኅብረተሰብ ክፍሎቹ አርሶ አደሮች ወይም 

አርብቶ አደሮች፣የንግዱ ማህበረሰብ፣  ሴቶች ፣ወጣቶች፣ 

እድሮች፣የማህበረሰብ መሪዎች፣የመንግሥት ሠራተኞች፣ 

የግል ድርጅት ሠራተኞች፣መምህራን፣ እና በባህልና 

በሙያቸው ምክንያት የተገለሉ ዜጎችን ማካተታቸውን  

አንስተዋል።
እየተደረገ በሚገኘው የኅብረተሰብ ክፍሎች 

ተወካዮችና  አራት የተለያዩ ባለድርሻ አካላቶች ውይይት 
የከተማዋን አጀንዳ ከመለየት በተጨማሪ  ሁሉም አካል 
በጋራ ተገናኝቶ በመወያየቱ ችግሮችን ከወዲሁ ለመፍታት 
እንደሚረዳ ኮሚሽኑ ከዚህ ቀደም መግለጹ ይታወሳል።

የካሳ አከፋፈል ማሻሻያ ረቂቅ ችግሮችን እንዳያባብስ ትኩረት ሊደረግበት ይገባል

ለአዋጁ ማሻሻያ አንዱ ምክንያት የተጋነነ የካሳ 
ጥያቄ መቅረብን የተመለከተ መሆኑን የጠቆሙት ሌላ 
አስተያየት ሰጪ፤ አርሶአደሩ ከእርሻ የሚያገኘው  ዓመታዊ 
ገቢ በትክክል ትመና የሚፈጸምበት ስልትና መስፈርት 
መቀመጥ  እንዳለበት አመላክተዋል። 

‹‹አዋጁ ይሻሻል ከተባለ የግብርና ምርት የሚተመንበት 
መስፈርት በግልጽ መቀመጥ አለበት›› ሲሉ አስተያየት 
ሰጪው  አሳስበዋል። የየአካባቢዎቹን ሁኔታ ግምት 
ውስጥ ባስገባ መልኩ ከሰዎች ንክኪ ነጻ በሆነ መንገድ 
ሊተገበር የሚችልበት ሁኔታን መመልከት እንደሚገባም 
ጠቁመዋል።  

ዜጎችን ከቢሮክራሲና ከእንግልት መከላከል ይገባል 
እንጂ፤መልሶ ችግር ውስጥ የሚዘፍቅ ነገር መኖር 
የለበትም። በጥናት ሰበብ ተገቢ ያልሆነ ጥቅም ለማግኘት 
ከካሳ ተቀባዩ ጋር መመሳጠር ምዝበራ እንዳይኖር ረቂቁ 
በአግባቡ ሊታይ ይገባል ብለዋል። 

አንድ አዋጅ ሲሻሻል ልማትን የሚያፋጥን፣ 
ፍትሐዊነትን የሚያሰፍን መሆን ይገባዋል የሚሉት 
ሌላኛው  ተወያይ፤ ለአዋጁ ክለሳ ምክንያት በአብዛኛው  
ከካሳ ክፍያ ጋር ተያይዞ ያለ የተጋነነ ዋጋ፣ ሕገወጥ 
ግንባታና መሰል ነገሮች በመሆናቸው ከማሻሻያው ባለፈ 
አፈጻጸሙም ወሳኝ መሆኑን አስረድተዋል። 

ክልሎች፣ ከተማ አስተዳደሮችና ወረዳዎች በኢኮኖሚ 
አቅማቸው እኩል ደረጃ ባልሆኑበት፤ ደመወዝ መክፈል 
ያቃተው፣ በጦርነት ውስጥ ያለ፣ መሠረተ ልማት 
የወደመበት ክልል ባሉበትሁኔታ የካሳ አከፋፈል ሁኔታውን 
በረቂቁ ማየት ይገባል ሲሉ አስተያየት ሰጥተዋል።

እንደዚህ አይነት ክልሎች ካሳ ካልከፈላችሁ መሠረተ 
ልማትአይሠራላችሁም ቢባሉ የፍትሐዊነት ጥያቄ ያስነሳል፤ 
የመልማት ሂደታቸውንም ስለሚያሰናክል በተገቢው 
ሁኔታ መታየት አለበት ብለዋል።        

የአዋጁ ማሻሻያ ማህበራዊ እሴት፣ ተሳትፎ፣ 

ቅንጅት፣አብሮ መሥራትና ማቀድን አካትቶ የተሠራ 
ባለመሆኑችግሮችን አይፈታም። በመሆኑም  ከእቅድ 
ዝግጅት ጀምሮ ሥራው  ሕዝብን ሊያሳትፍ እንደሚገባ 
ተወያዮቹ  ተናግረዋል። 

ሕዝብን ካላሳተፈ ቅሬታዎች ይሰፋሉ ሥራዎች 
እንዳይሰሩ እንቅፋት ይሆናል። የኢኮኖሚ፣ የሕግና 
የተለያዩ ባለሙያዎችን በባለቤትነት ቢያካትት መልካም 
ነው  ሲሉ ተወያዮቹ አመላክተዋል። 

የፍትሕ ሚኒስትር ዴኤታ አቶ በላይሁን ይርጋ 
በበኩላቸው፤ የመሸጋገሪያ ድንጋጌ አስፈላጊ በመሆኑ 
በረቂቁ እንደሚካተትና በሁለትና ከዚያ በላይ በሆኑ 
ክልሎች ለሚሠራ ልማት ቅንጅታዊ አሠራር ወሳኝ በመሆኑ 
በሕጉ እንዲካተት እንደሚደረግ አንስተዋል። 

የከተማና መሠረተ ልማት ሚኒስትር ጫልቱ ሳኒ 
በበኩላቸው፤ ማሻሻያው በካሳ አከፋፈል እየተፈጠሩ ያሉ 
ሕገወጥ አሠራሮችን በሕግ አግባብ ለመፍታት እንደሚረዳ 
ተናግረዋል። ወቅታዊና ወደፊትሊፈጠሩ የሚችሉ 
ችግሮችን በመፍታትም ፍትሐዊነት እንደሚያሰፍንም  
ጠቁመዋል። 

ረቂቁ የሚሠሩ ልማቶች የባለቤትነት ስሜትን 
እንዲላበሱ የሚያደርግ፣ተቋማዊና ቅንጅታዊ አሠራርን 
በማጠናከር መዋዕለ ንዋይ ከብክነት እንደሚታደግ 
ገልጸዋል። 

በሕዝብ ተወካዮች ምክር ቤት የከተማ፣ መሠረተ-
ልማትና ትራንስፖርት ጉዳዮች ቋሚ ኮሚቴ ሰብሳቢ  ሸዊት 
ሻንካ ማሻሻያው የዘርፉን ተጨባጭ እና የኅብረተሰብ 
ችግሮችን የሚፈታ፣ ልማትን የሚያረጋግጥ ሊሆንይገባል 
ብለዋል።  

ዜና

ከ1ኛ ገጽ የዞረ

ከ1ኛ ገጽ የዞረ

ጠቅላይ ሚኒስትር ዐቢይ አሕመድ(ዶ/ር) እና 
ቀዳማዊት እመቤት ዝናሽ ታያቸው ለይፋዊ የሥራ 
ጉብኝት ደቡብ ኮሪያ ሴኡል የገቡት ትናንት ነው። 

በቆይታቸውም ጠቅላይ ሚኒስትር ዐቢይ 
አሕመድ(ዶ/ር) ከሚኒስትሮች ልዑካን ጋር በመሆን 
በኮሪያ-አፍሪካ የመሪዎች ጉባኤ ላይ እንደሚሳተፉ  
የጠቅላይ ሚኒስትር ጽሕፈት ቤት አስታውቋል። 

ጠቅላይ ሚኒስትር በማህበራዊ  የትስስር ገጻቸው 
ፕሬዚዳንት ዩን ሱክ ይኦል ለአደረጉልን አቀባበል 
አመሰግናለሁ ብለዋል። 

የኢትዮጵያ እና የደቡብ ኮሪያ ትስስር ከስድሳ 
ዓመታት በላይ ያስቆጠረ ነው።  የመጪው ጊዜ 
ግንኙነታችንም የበለጠ ጠንካራ እና ዘርፈ ብዙ ሆኖ 
እንደሚቀጥል እምነቴ የፀና ነው  ሲሉ አስፍረዋል።

ጠቅላይ ሚኒስትር ዐቢይ አሕመድ (ዶ/ር) እና 
ቀዳማዊት እመቤት ዝናሽ ታያቸው ትናንት በኮሪያ 
ቹንቺዮን ከተማ ደማቅ አቀባበል የተደረገላቸው 
ሲሆን፤ በኮሪያ ጦርነት መታሰቢያ ሀውልት የአበባ 
ጉንጉን አስቀምጠው የኢትዮጵያ የኮሪያ ጦርነት ዘማቾች 
መታሰቢያ ማዕከልንም ጎብኝተዋል። 

ይህ መታሰቢያ ከደቡብ ኮሪያ እና የተባበሩት 

መንግሥታት ኃይሎች ጋር መስዋዕትነት የከፈለው 
እና አስተዋጽኦ ያበረከተው የኢትዮጵያ ቃኘው ሻለቃ 
በክብር የሚታወስበት ሲሆን፤ የኢትዮጵያን እና የደቡብ 
ኮሪያ ታሪካዊ ግንኙነት ለማጠናከር የተሠራ መሆኑን 
ከጠቅላይ ሚኒስትር ጽሕፈት ቤት የተገኘው መረጃ 
ያመላክታል።

በኢትዮጵያና ኮሪያ ሪፐብሊክ መካከል በቀጣይ 
አራት ዓመታት ለሚተገበሩ ፕሮጀክቶች የአንድ ቢሊዮን 
ዶላር የፋይናንስ ማዕቀፍ ስምምነት ተፈረመ።

ጠቅላይ ሚኒስትር ዐቢይ አሕመድ (ዶ/ር) በኮሪያ 
ሪፐብሊክ ፕሬዝዳንት ጽሕፈት ቤት በፕሬዝዳንት ዩን 
ሱክ ይኦል አቀባበል ተደረጎላቸዋል።

 ሁለቱ ወገኖችና የልዑካን ቡድኖቻቸው የሁለትዮሽ 
ውይይት ያደረጉ ሲሆን፣ በኢትዮጵያ ፌዴራል የሥነ 
ምግባር እና ፀረ ሙስና ኮሚሽን እና በደቡብ ኮሪያ 
ፀረ ሙስና እና ሲቪል መብቶች ኮሚሽን መካከል 
የመግባቢያ ሰነድ ተፈራርመዋል። 

በሁለትዮሽ ውይይቱ አማካኝነት በቀጣይ አራት 
ዓመታት ለሚተገበሩ ፕሮጀክቶች የአንድ ቢሊዮን 
ዶላር የፋይናንስ ማዕቀፍ ስምምነትም በትናንትና ዕለት 
ተፈርሟል ሲል የጠቅላይ ሚኒስትር ጽህፈት ቤት መረጃ 
አመልክቷል።

ጠቅላይ ሚኒስትር...
ከ1ኛ ገጽ የዞረ

ምክክር ኮሚሽኑ የአማካሪ ቦርድ አባል አቶ አባተ ኪሾ 
ገለጹ። 

አቶ አባተ ኪሾ ለኢትዮጵያ ፕሬስ ድርጅት 
እንደገለጹት፤ሀገራዊ ምክክሩ በኢትዮጵያ ጎልተው 
የሚታዩና ለግጭት መንስኤ የሆኑ ችግሮች በውይይት 
በዘላቂነት እንዲፈቱ የሚያደርግ  ነው። ይህ ደግሞ 
በኢትዮጵያ  ዘላቂ ሰላምን በማምጣት ለዜጎች  እፎይታን 
የሚሰጥ ነው።

የኢትዮጵያ ሕዝብ ያሉትን ችግሮች በሀገራዊ 
ምክክሩ በፍጥነት ተፈትተው ዘላቂ ሰላም እንዲሰፍንለት 
እንደሚፈልግ ገልጸው፤ከታች ጀምሮ ዘላቂ ችግር ሆነው 
ሰላምን እና አንድነትን  ያናጉ ችግሮችን በውይይት  
ተፈትተው ዘላቂ ሰላም እንዲሰፍን ሀገራዊ ምክክሩን 
ሁሉም ዜጋ ሊደግፈው እንደሚገባ ተናግረዋል።

ባለድርሻ አካላቶች  በተጨባጭ የኅብረተሰቡን 
ችግሮች የሚያውቁ እና በአዕምሮ ተዘጋጅተው የውይይት 
መድረክ የሚፈልጉ የኅብረተሰብ ክፍሎች መሆናቸውን  
ጠቁመው፤ የወከሏቸውም የኅብረተሰብ ክፍሎች  
ሃይማኖትን፣ፆታን፣ ዕድሜን እና መሰል ልዩነቶችን ያማከለ 
በመሆኑ  ለውይይቱ ጥሩ ግብዓት የሚሆኑ አጀንዳዎች 
እንደሚሠጡ አመላክተዋል።

 በኮሚሽኑ በኩል  የምክክር ሂደቱን በማከናወን 
ተጨባጭ ሥራዎች እየተከናወኑ መሆኑንም ጠቁመዋል።

የምክክር ኮሚሽኑ ተግባር ማስተባበር መሆኑን 

አስታውሰው፤ ለምክክሩ ስኬት ሁላችንም ኢትዮጵያውያን 
የምንመኛትን ሰላማዊ ሀገር ለማግኘት የድርሻችንን 
መወጣት አለብን ብለዋል።

ኮሚሽኑ በምክክር ሀገራዊ ችግሮችን በመፍታት ዘላቂ  
ሰላም እንዲመጣ የሚያከናውነውን ተግባር  በመደገፍ 
ሁሉም የበኩሉን ሊወጣ እንደሚገባ መልዕክታቸውን 
አስተላልፈዋል።

በምክክሩ የሚጠበቀው ውጤት እንዲገኝ የሁሉም 
ባለድርሻ አካላት ተሳትፎ አስፈላጊ መሆኑን ጠቁመው፤ 
ሥራውን በተወሰኑ ሰዎች ብቻ የሚያስፈጽሙት ሳይሆን 
ሰፊ ተሳትፎ የሚፈልግ መሆኑን አመላክተዋል።

የምክክር ኮሚሽኑ አማካሪ ቦርድም ለኮሚሽኑ ድጋፍ 
እያደረገ መሆኑን የተናገሩት አቶ አባተ፤  የሚደረገው የሃሳብ 
ድጋፍ ለኮሚሽኑ ትልቅ እገዛ መሆኑንም  ተናግረዋል።

ኮሚሽኑ ሂደቱን ሥርዓት ባለው መልኩ በማስኬድ 
በሁለት ዓመታት ቆይታው መሠረታዊ ነገሮች 
ማከናወኑን  ጠቁመው፤ በምክክሩ ተስፋ ያደረገውን 
የኅብረተሰብ ክፍልም በቅርበት ለመድረስ የሚያስችለውን 
የመጀመሪያውን የአጀንዳ ማሰባሰብ የውይይት መድረክ 
ማዘጋጀቱን  አስገንዝበዋል።

በአሁኑ ጊዜ ኮሚሽኑ በጥሩ መንገድ ላይ እንደሚገኝ 
ገልጸው፤ ለምክክሩ ስኬታማነትም ኅብረተሰቡ እምነት 
የጣለባቸው የሃይማኖት አባቶች፣እናቶች፣የሀገር 
ሽማግሌዎች፣ እንዲሁም ሁሉም የድርሻውን ሊወጣ 
ይገባል ብለዋል።

ምክክሩ በኢትዮጵያ  ...

ከ1ኛ ገጽ የዞረ

እየደገፈች ነው።
የኢትዮጵያ መንግሥት የሀገሪቱን ኢኮኖሚ ለማሳደግ  

ቅድሚያ ሰጥቶ እየሠራባቸው ያሉ የተለያዩ ዘርፎችና 
ኢኮኖሚ ማሻሻያ  ፖሊሲዎችን  ኢኮኖሚውን  ያሳድጋሉ 
ያሉት አምባሳደሩ፤ ይህንንም ጀርመን ትደግፋለች ሲሉ 
ተናግረዋል።

አምባሳደር ስቲፌን ኢትዮጵያ ኢኮኖሚዋን ለማሳደግ 
እየሠራች ያለው ሥራ በተለይ የግሉን  ሴክተር የሚስብ 
ንግድ ሥርዓት ለመዘርጋትና ምቹ  የሆነ የኢንቨስትመንት 
አካባቢ ለማስተዋወቅ የሚረዳ ነው ብለዋል።

ባለፉት አምስት ዓመታት በዘላቂ ኢኮኖሚ ልማት 
ውስጥ ባሉ ፕሮጀክቶች 25 ሺህ አነስተኛና መካከለኛ 
ኢንተርፕራይዞችን በጋራ በመደገፍ ወደ ተሻለ ተወዳዳሪነት 
የማምጣት ሥራ ተሠርቷል ሲሉ ተናግረዋል።

ተወዳዳሪ እንዲሆኑ የተደገፍናቸው አነስተኛና 
መካከለኛ ኢንተርፕራይዞችንም  ከ75 ሺህ በላይ ለሚሆኑ 
ዜጎች የሥራ እድል መፍጠር ችለዋል፤ አሁን ላይም 
ገቢያቸውን በማሳደግ  ለተጨማሪ 50 ሺህ ሰዎች  በሥራ 
መስክ እንዲሰማሩ አድርገዋል  ሲሉ አብራርተዋል።

በተጨማሪ በኢትዮጵያ የሚገኙ ፕሮጀክቶቻችን 
የኢትዮጵያ ተቋማት አቅማቸው እንዲያድግ፣ የንግድ 
የግብይት ሥርዓታቸው   ምቹ ሁኔታ እንዲኖረውና  

እንዲሻሻል ድጋፍ እያደረጉ ይገኛሉ ብለዋል።
አምባሳደሩ እንዳስረዱት፤ ኢትዮጵያ የግሉ ሴክተርን 

ፍላጎት የሚያሟላ የንግድ አካባቢና ምቹ  ኢንቨስትመንት 
ለመፍጠር  ፖሊሲዋን የማሻሻል ሥራ እየሠራች ነው። 
ይህም የግሉ ዘርፍ እንዲያድግ ያደርጋል ያሉት አምባሳደሩ፤ 
የግሉ ዘርፍ አድጎ ኢኮኖሚያዊ እድገት እንዲፈጥር  
የመደገፍ ሥራ እየሠራን ነው  ሲሉ ተናግረዋል።

የኢትዮጵያ የግብርናውን  ዘርፍ  በሜካናይዜሽን 
በመደገፍ የሰብል ምርትን ለማሳደግና በስንዴ  ምርት 
እራሷን ለመቻል እያደረገች  ያለውን ጥረት እውን 
ለማድረግ አስፈላጊውን ድጋፍ እያደረግን ነው ሲሉ 
አብራርተዋል።

የጀርመን ልማት ባንክ ከጂአይዜድ ጋር በመተባበር  
የግሉ ዘርፍ  በቴክኒክና በገንዘብ አቅም  እንዲለማ  በንቃት 
እያበረታታ መሆኑን ጠቁመዋል።

አምባሳደሩ እንዳስታወቁት፤ ባለፉት አራት ዓመታት 
በኢትዮጵያ ውስጥ በኢኮኖሚው ለተከሰቱት አንዳንድ 
ለውጦች  ፕሮጀክቶቻችንን በማስተካከል የአካባቢው  
ኢኮኖሚ እንዲያገግምና እንዲጠናከር ማድረግ  ተችሏል። 

በአጋር ሀገራት የረዥም ጊዜ ዘላቂ ልማትን 
ለማስተዋወቅ የሀገር ውስጥ ተቋማትን ማጠናከር 
ተመራጭ መንገድ ነው  ያሉት አምባሳደሩ፤  ጠንካራ 
ተቋማትን በኢትዮጵያ ለመፍጠር  ያለንን  አስተዋፅኦ 
አጠናክረን እናስቀጥላለን ሲሉ ተናግረዋል። 

ጀርመን ኢትዮጵያ...

እነዚህን የኢንዱስትሪ ልማት አቅጣጫዎች መሠረት 
በማድረግ የኢንዱስትሪ ሚኒስቴር ከኢትዮጵያ ሀገር 
አቀፍ የዘርፍ ማህበራት ምክር ቤት ጋር በመተባበር 
የአምራች ኢንዱስትሪዎችን ችግር በመፍታት የዘርፉን 
ሀገራዊ የኢኮኖሚ ዕድገት አበርክቶ ከፍ ለማድረግ ያለመ 
የመንግሥትና የግሉ ዘርፍ የምክክር መድረክ ባሳለፍነው 
ሳምንት አካሂዷል። 

በመድረኩ የተሳተፉ ባለድርሻዎች የዘርፉን ችግሮችና 
በቀጣይ መወሰድ አለባቸው ያሏቸውን የመፍትሔ 
እርምጃዎች አመላክተዋል። ለመሆኑ የአምራች 
ኢንዱስትሪ ዘርፉ ማነቆዎችና ቀጣይ የቤት ሥራዎች 
ምንድን ናቸው? 

የቴክኖሎጂ ኮንስትራክሽን የግንባታ እቃዎች 
ማምረቻ ፋብሪካ ሥራ አስኪያጅና ባለቤት አበባየሁ 
ግርማ እንደሚናገሩት፤ የኃይል፣ የፋይናንስና የማምረቻ 
ቦታ እጥረት፤ የሰላምና ደህንነት ሁኔታ፤ በማኑፋክቸሪንግ 
ዘርፉ ላይ ያለው ማህበረሰባዊ አመለካከት፤ ወጥ የሆነ 
የአሠራር ሥርዓት አለመዘርጋቱ እና እንደ አጠቃላይ 
የመሠረተ ልማት እጥረት መኖሩ ለአምራች ኢንዱስትሪ 
ዘርፉ ማነቆ ሆኗል።  

የግሉ ዘርፍ ገንዘብ ቢኖረውም በዘርፉ ላይ በቂ 
እውቀት ስለሌለው ወደኢንዱስትሪው ሲገባ በምንም 
አይነት መልኩ በምርት ላይ እሴት የመጨመር ዝንባሌ 
የለውም የሚሉት አቶ አበባየሁ፤ ምርቶችን ያለ እሴት 
ለውጭ ገበያ ማቅረብ አምራቹን ትርፋማ የሚያደርግ 
ቢሆንም እንደሀገር ግን አክሳሪ በመሆኑ እሴት በመጨመር 
መላክ እንዲስፋፋ መንግሥት ጫና መፍጠር እንዳለበት 
ይጠቁማሉ።  

የአዲስ አበባ የጋራዥ ዘርፍ ማኅበር ሰብሳቢ ይልማ 
ለማ፤ የኢትዮጵያ ታምርት ንቅናቄ ከተጀመረ አንስቶ 
ከዚህ በፊት የነበሩ ተግዳሮቶች ተቀርፈው በርካታ አነቃቂ 
ተግባራት ተከናውነዋል። ከዚህ ቀደም በእንጨት፣ 
በብረታብረት፣ በጋራዥ ሥራ፣ በኤሌክትሪክ ሥራና 
በሌሎችም ዘርፎች የሚገኙ ድርጅቶች ማህበራቶቻቸው 
ፈርሰው በተናጠል በመንቀሳቀሳቸው አቅማቸው 

የአምራች...

የተዳከመ ሆኖ የነበረ ቢሆንም በንቅናቄው በመታገዝ 
ለውጥ ማምጣት ተችሏል ይላሉ።

መንግሥት በዘርፉ ላይ የሚታዩ ክፍተቶችን 
ለመሙላት እየሄደበት ያለው መንገድ የሚበረታታ 
በመሆኑ የግሉ ዘርፍ በከፍተኛ ሁኔታ በመነሳሳት ላይ 
ይገኛል የሚሉት አቶ ይልማ፤ አቅም ያላቸው በርካታ 
የግሉ ዘርፍ አምራቾች በመኖራቸው የጋራ ስምምነት 
በመፍጠርና የእውቀት ሽግግር እንዲኖር በማድረግ ለሀገር 
ለውጥ መሥራት አስፈላጊ መሆኑን ይጠቁማሉ።

የጭቶ ትሬዲንግ ባለቤት ስምዖን ሰርጹ በበኩላቸው፤ 
መንግሥት የዘርፉን ችግር ለይቶ እየወሰዳቸው ያሉ 
የማሻሻያ እርምጃዎች ተቋማት የራሳቸውን ኃላፊነት 
እንዲወጡ እያስቻሉ ቢሆንም አሁንም የሚቀሩ ተግባራት 
አሉ። ድርጅቶች ከፍተኛ ወጪ በማውጣት ማሽኖችን 
ከውጭ ቢያስገቡም የኃይል መቆራረጥ፣ በቂ የመሥሪያ 
ቦታ እጥረትና የተለያዩ ችግሮች እያጋጠሟቸው በመሆኑ  
በምርትና በኤክስፖርት ላይ ጫና እያሳደሩ ነው ይላሉ።  

መሠረተ ልማቶችን በማሟላት የሥራ አካባቢን ምቹ 
ማድረግ አስፈላጊ ነው የሚሉት አቶ ስምዖን፤ እንዲሁም 
የግሉ አምራች ዘርፍ ሁሉንም ከመንግሥት መጠበቅ 
የለበትም የመንግሥት ኃላፊነት ሁኔታዎችን ማመቻቸት 
መሆኑን ይጠቁማሉ።

በውጭ ገበያዎች ላይ ጥሬ ቡና ከሁለት እስከ 
አምስት ዶላር እንደሚሸጥ ነገር ግን ተቆልቶ ወደገበያ 

በሚቀርብበት ወቅት ዋጋው 16 ዶላር እንደሚደርስ 
ጠቁመው፤ በምርቶች ላይ እሴት ጨምሮ ለገበያ በማቅረብ 
ገቢን በእጥፍ ከማሳደግ ባሻገር ለሥራ እድል ፈጠራው 
ጠቀሜታው የጎላ መሆኑን ይገልጻሉ። 

የኢንዱስትሪ ሚኒስትር መላኩ አለበል እንደሚናገሩት፤ 
በአምራች ኢንዱስትሪዎች ላይ የሚስተዋሉ ችግሮችን 
በመፍታት የዘርፉን እድገት ለማሻሻል የተጀመሩ 
ሥራዎች ተጠናክረው ይቀጥላሉ። የብድር አቅርቦት፣ 
የግብዓትና የውጭ ምንዛሬ እጥረት እንዲሁም የመሠረተ 
ልማትና የገበያ ትስስር በበቂ ሁኔታ አለመኖር የአምራች 
ኢንዱስትሪው ዋነኛ ማነቆዎች መሆናቸውን በመለየት 
እየተሠራ ነው።    

የባለድርሻ አካላት ቅንጅታዊ አሠራር አለመኖር የዘርፉ 
ማነቆ መሆኑ በመለየቱ መፍትሔ ለማምጣት አጽንኦት 
ተሰጥቷል የሚሉት አቶ መላኩ፤ በሚኒስቴሩ የአሥር 
ዓመት ስትራቴጂክ ዕቅድ የአምራች ኢንዱስትሪውን 
ሀገራዊ ጥቅል ምርት ድርሻ 17 ነጥብ 2 በመቶ በማሳደግ 
ዋነኛ የሥራ ዕድል ፈጠራ አማራጭ ለማድረግ እየተሠራ 
መሆኑን ያስረዳሉ። 

በኢትዮጵያ ታምርት ንቅናቄ በተከናወኑ ተግባራት 
ማምረት አቁመው የነበሩ ኢንዱስትሪዎችን በድጋሚ ወደ 
ሥራ መመለስ መቻሉን በመጠቆም፣ ንቅናቄው በዘርፉ 
የሚስተዋሉ ዋነኛ ማነቆዎችን በመቅረፍ አበረታች ለውጥ 
እያስመዘገበ መሆኑን ይናገራሉ። 

ዜጎች የሀገር ውስጥ ምርትን እንዲጠቀሙ ግንዛቤ 
እየተፈጠረና የመንግሥት ተቋማት የግዥ መዳረሻቸውን 
የሀገር ውስጥ ምርት ላይ እንዲያደርጉ  እርምጃዎች 
እየተወሰዱ ናቸው የሚሉት አቶ መላኩ፤ ዘርፉን በተለየ 
ትኩረት ለመምራት አምራች ኢንዱስትሪዎችን ብቻ 
የተመለከተ ፌዴሬሽን ለማቋቋም ሥራ መጀመሩንና የግሉ 
ዘርፍም እሴት የተጨመረባቸውን ምርቶች ማምረት 
እንዳለበት ያስረዳሉ። 

መንግሥት በአስር ዓመት የልማት እቅዱ 
የማኑፋክቸሪንግ ኢንዱስትሪ ልማት ዓላማዎችን ለማሳካት 
በርካታ ግቦችን አስቀምጧል። 

የማኑፋክቸሪንግ ኢንዱስትሪውን አማካይ የማምረት 
አቅም አጠቃቀም ከ50 ወደ 85 በመቶ ለማሳደግ፤ የገቢ 
ምርቶችን የሚተኩ የማኑፋክቸሪንግ ኢንዱስትሪዎችን 
ለማስፋፋት የሀገር ውስጥ ማኑፋክቸሪንግ ኢንዱስትሪ 
ምርቶችን ጠቅላላ የሀገር ውስጥ የገበያ ድርሻ ከ30 ወደ 
60 በመቶ ለመጨመር ውጥን ተይዟል። 

በተጨማሪ የአነስተኛና መካከለኛ ማኑፋክቸሪንግ 
ኢንዱስትሪዎችን ብዛት ከሁለት ሺህ ወደ 11 ሺህ ማሳደግ 
እንዲሁም ዘርፉ በየዓመቱ የሚፈጠረውን አዳዲስ የሥራ 
ዕድል ከ172 ሺህ ወደ 850 ሺህ በማሳደግ በአጠቃላይ 
በዕቅዱ ዘመን በኢንዱስትሪው በድምሩ 5 ሚሊዮን 
አዳዲስ የሥራ ዕድሎችን ለመፍጠር ዕቅድ ተቀምጦ 
እየተሠራ ይገኛል።

አቶ ስምዖን ሰርጹ አቶ አበባየሁ ግርማ አቶ ይልማ ለማ

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ   

ማከፋፈያ :- ስልክ ቁጥር - 011-157-02-70

በግብርናው ዘርፍ  የታየው መነቃቃት ድህነትን  ታሪክ 
ለማድረግ ለጀመርነው ትግል ስኬት  ዋነኛ አቅም ነው! ከቃልም በላይ በተግባር

እንደ ሀገር  ከፍተኛ የሚታረስ መሬት  ፣ ተስማሚ አየርና  ሰፊ የሰው ኃይል  ቢኖረንም   
ለግብርናው  ዘርፉ   ተገቢው ትኩረት መስጠት ባለመቻላችን  ፣ በምግብ እህል  እጥረት 
ምክንያት   በየወቅቱ  የተለያዩ ፈተናዎችን  አስተናግደናል ። ብሔራዊ ክብራችንን በሚነኩ  
የረሀብ አደጋዎች  ውስጥ  ለማለፍ የተገደድንባቸውን ታሪካዊ ክስተቶችንም አልፈናል።  

በአንድ በኩል  በየወቅቱ  የነበሩ  ሀገራዊ የመሬት ፖሊሲዎች ፣ በሌላ በኩል  ለግብርናው 
ዘርፍ  የተሠጠው አነስተኛ ትኩረት፣ ከቋንቋ ባለፈ ዘመኑን በሚዋጅ ስትራቴጂ አለመቃኘቱ 
ዘርፉ በሀገሪቱ ኢኮኖሚ ውስጥ ሊኖረው የሚችለውን ትልቅ አቅም ተጨባጭ   ማድረግ 
ሳይቻል ቀርቷል ።

ከዚህ የተነሳም 80 ከመቶ የሚበልጠው የሀገሪቱ  አምራች ኃይል /አርሶ አደር   
በተሳተፈበት  የግብርናው ዘርፍ  ፣ በቂ ምርት ማምረት ሳይቻል በመቅረቱ  ፣ በዘርፉ  
የተሰማራው  ኃይል  ሳይቀር ለከፋ የምግብ እህል  እጥረት ተጋላጭ የሚሆንበት  ሁኔታ  
የተለመደ ሆኗል። 

በተለይም  በአፍሪካ ቀንድ  አካባቢ  በየአስር ዓመቱ  ከሚከሰተው የድርቅ አደጋ ጋር 
በተያያዘ  ፣ በሚሊዮን የሚቆጠሩ  ዜጎች  ለከፋ የረሀብ አደጋ የሚጋለጡበት ሁኔታ ፈጥሯል።  
ይህም የግብርናው ዘርፍ ካለበት ኋላቀርነት ጋር  ተዳምሮ  እንደ ሀገር የዕለት የምግብ  
አቅርቦት  ጋር በተያያዘ ጠባቂነትን ፈጥሯል ።        

ይህንን ዘመናት ያስቆጠረ  ሀገራዊ ችግር  ለመፍታት  የለውጥ ኃይሉ  ወደ ስልጣን ከመጣ 
ማግስት ጀምሮ ሰፊ ጥረቶችን  እያደረገ ነው ። ሀገራዊ የመሬት ፖሊሲውን ከማሻሻል ጀምሮ 
አዳዲስ የእርሻ መሬቶችን ወደ ሥራ ማስገባት፤ ምርትና ምርታማነትን ማሳደግ የሚያስችሉ   
ስትራቴጂክ  የቴክኖሎጂ አቅሞችን  በማስፋት ላይ  ይገኛል። 

ለዚህም በስንዴ ልማት እንደሀገር ያስመዘገብነው  የደመቀ ስኬት  ከሀገር አልፎ  ዓለም 
አቀፍ እውቅና የተቸረው ነው።  በሌማት ትሩፋትም ሆነ   በከተማ ግብርና እየተመዘገበ 
ያለው ውጤት   በዘርፉ ያሉንን አቅሞች አቀናጅተን  ወደ ሥራ መግባት  ከቻልን  በቅርብ ጊዜ 
ውስጥ በምግብ እህል ራሳችንን  የመቻል ህልማችን ተጨባጭ እንደሚሆን ያመላከተ ነው።

በተለይም መንግሥት  የግብርናው  ዘርፍ ዘመኑን በሚዋጅ ቴክኖሎጂ እንዲበለጽግ 
እያደረገ ያለው ሰፊ ጥረት ፤ዘርፉ መዋቅራዊ ለውጥ በማምጣት  ፤ ከሀገር ውስጥ ፍጆታ 
አልፎ ፤ በዓለም አቀፍ  ገበያ ውስጥ ድርሻ  እንዲኖረው  የተሻለ ዕድል ሊፈጥርለት የሚችል 
ነው ፤ በዘርፉ የተሰማሩ ዜጎችንም ህይወት ትርጉም ባለው መንገድ መለወጥ የሚያስችል 
ነው።    

ከግብርና ሚኒስቴር  የተገኘ መረጃ  እንደሚያመለክተው ፤  ባለፉት ዘጠኝ ወራት 
መንግሥት ከፍተኛ  ሀብት  በመመደብ  ፤ ሁለት ሚሊዮን 532 ሺህ 454 የድህረ ምርት 
ቴክኖሎጂዎች እና  852 ሺህ 683 ለቅድመ ምርት የሚያገለግሉ  የግብርና ሜካናይዜሽን  
ማሽነሪዎች ከቀረጥና ከታክስ  ነጻ ወደ ሀገር እንዲገቡ  አድርጓል። 

ሁለት ሚሊዮን 210 ሺህ 327 ዘመናዊ የእህል ማከማቻዎች ፣ ሦስት ሺህ 675 
ትራክተሮች ፣ 652 ሺህ 92 የመርጫ መሳሪያዎች ፣ 196 ሺህ 916 የውሃ ፓምፖች ፣ 217 
ሺህ 58 መውቂያዎች  ወደ ሀገር ገብተዋል ። የተለያዩ  ኮምባይነሮች  ፣ የአትክልትና ፍራፍሬ 
ማቀነባበሪያዎች ፣ ማበጠሪያ እና መፈልፈያዎች በብዛት ተገዝተዋል። 

ማሽነሪዎችን ከማስገባት ጎን ለጎን የግብርና ሜካናይዜሽን አገልግሎት መስጫ ዘጠኝ 
ማዕከላትን በማቋቋም የማጠናከር ሥራ ተከናውኗል፤ በተጨማሪም በተቋቋሙት 
የአገልግሎት ማዕከላት ለሚያገለግሉ 78 ባለሙያዎች የአራት ዙር ስልጠና ተሰጥቷል።  
ይህም መንግስት   ዘርፉን ለማዘመን ምን ያህል  ቁርጠኛ እንደሆነ  ያመላከተ ነው።

ይህ የመንግሥት ቁርጠኝነት ከግብርናው ዘርፍ ባለፈ ፤ እንደ ሀገር ወደ ኢንደስትሪ 
ለምናደርገው ሽግግር ትልቅ ጉልበት ፤ በምግብ እህል ራሳችንን  ለመቻልም ሆነ  ድህነትን  
ታሪክ ለማድረግ እንደ ትውልድ  ለጀመርነው እልህ  አስጨራሽ  ትግል   ስኬት  ዋነኛ አቅም 
እንደሚሆን ይታመናል!

ሜሎዲ ከኳስ ሜዳ

ተግባር ከቃላት በላይ ትርጉም አለው።  በቃላት 
ያልነበረው እንደነበረ ሊነገር፣ ያልሆነው እንደሆነ 
ሊሞካሸ እና ሊሞገስ ይችል ይሆናል፤ ይህ ግን ለተወሰነ 
ጊዜ እንጂ ሊዘልቅ የሚችል አይደለም።  ዘላቂ ሊሆን 
የሚችለው ተግባር ብቻ ነው።  ለእዚህ ደግሞ 
በኢትዮጵያ ማሳያ ሊሆኑ ከሚችሉት መካከል ዋናዎቹ 
በአረንጓዴ አሻራ መርሀ ግብር የተከናወኑና እየተከናወኑ 
ያሉ ተግባሮች ናቸው።  

ተግባር ከቃል በላይ ኃያል ሆኖ የሚታይበት ይህ 
የኢትዮጵያ ልጆች የአረንጓዴ አሻራ ትግበራ መርሀ ግብር 
ከዓመት ዓመት ባህል እየሆነ  እና እያደገ  መጥቷል።   
ይህ ደግሞ በየአመቱ በተተከሉ ብዙ ቢሊዮን ችግኞች 
ብቻ የሚገለጽ አይደለም።  የችግኝ ተከላው እያመጣ 
ባለው ተፈላጊ ለውጥም ነው። 

በሀገር አቀፍ ደረጃ የተተከሉ ችግኞች ተራቁተው 
የነበሩ አካባቢዎች መልሰው እንዲያገግሙ፣ የአፈር 
መሸርሸር አጋጥሟቸው የነበሩ አካባቢዎችም ወደ 
ቀድሞ ገጽታቸው እንዲመለሱ እያስቻለ ይገኛል።  
ይህንንም የዘርፉ ባለሙያዎች ይመሰክራሉ።  

የአረንጓዴ አሻራ መርሀ ግብሩ ከተጀመረ ወዲህ 
ለሀገር በቀል ዕፅዋት ትኩረት ተሰጥቷል።  ሂደቱም 
እየተመናመኑ እና በመጥፋት ላይ ያሉ ዕፅዋትን 
በመንከባከብ ለብዝሃ ሕይወት ጥበቃ አስተዋጽኦም 
እያበረከተ ይገኛል።  ለብዝሃ-ሕይወት ጥበቃ ትልቅ 
እድል የሰጠ በመሆኑም፣ የአካባቢ ሥነ-ምህዳርን 
ከመጠበቅ ባለፈ በመጥፋት ላይ ያሉ ዕፅዋት 
እንዲያንሰራሩ በማድረግ በኩል የጎላ ሚና ይጫወታል።

የተፈጥሮ ስነ ምህዳሩም እንዲስተካከል በማድረግ 
ተኪ የሌለው ሚና ይጫወታል።   የተረጋጋ ስነ ምህዳር 
መፈጠሩን ተከትሎም ምርትና ምርታማነትን በማሳደግ 
በኩል ከፍተኛ አስተዋጽኦ እንደሚኖር መናገር ለቀባሪው 
የማርዳት ያህል ይሆናል።       

የአረንጓዴ አሻራ ጠቀሜታ ከዚህ ሁሉም 
ይሻገራል።  የደን ሽፋንን በመጨመር ለአየር ንብረት 
ለውጥ ተጋላጭነትን የመቀነስ አቅም እንዲያድግ 
ያግዛል።  ይህ ደግሞ የሙቀት አማቂ ጋዞች ልቀት 
ዝቅተኛ እንዲሆን ያደርጋል።  በሌላ በኩልም ዘላቂ የሆነ 
ኢኮኖሚ ለመገንባት የሚደረገውን ጥረትም ያግዛል፤ 

ለምግብ ዋስትና መረጋገጥ እንዲሁም ለውጭ 
ምንዛሬ ግኝት አስተዋጽኦ ማድረግ ጀምሯል።  ለእዚህም 
የአቮካዶ ተክል ልማቱ በአብነት ይጠቀሳል።  በመርሃ 
ግብሩ የተተከሉ የአቮካዶ ችግኞች ፍሬ መስጠት 
ከመጀመራቸውም በላይ ለሀገር ውስጥና ለውጭ ገበያ 
እየቀረቡ ስለመሆናቸው መረጃዎች እየጠቆሙ ናቸው። 

 በየአመቱ በመርሃ ግብሩ እየተተከሉ የሚገኙት 
ሌሎች የፍራፍሬ ችግኞችም ደርሰው ፍሬ መስጠት 
ሲጀምሩ ለምግብ ዋስትና መረጋገጥ ከፍተኛ አስተዋጽኦ 
ያበረክታሉ።  አምና በስፋት ከተተከሉት ችግኞች 
መካከልም ማንጎ እና አቮካዶ ይጠቀሳሉ።  እነዚህ 
ችግኞች ማፍራት ሲጀምሩ ለምግብ ዋስትና መረጋገጥ 
የራሳቸውን ፋይዳ ያበረክታሉ።  

በአምስተኛው ዙር የተተከለውን ሳይጨምር 
ኢትዮጵያ በአረንጓዴ አሻራ መርሃ ግብር ከ2011 ዓ.ም 
እስከ 2014 ዓ.ም ድረስ ባካሄደችው የችግኝ ተከላ መርሃ 
ግብር የተተከለው የችግኝ ብዛት 25 ቢሊዮን መድረሱን 
መረጃዎች ያመለክታሉ። 

ለዘንድሮው አረንጓዴ አሻራ መርሃ ግብርም 
የሚውሉ ችግኞች የማዘጋጀቱ  ስራ ተጀምሯል።  6 
ነጥብ 5 ቢሊዮን ችግኞችን ለመትከል ታቅዷል።  
እስካሁንም ሰባት ነጥብ ስድስት ቢሊዮን አካባቢ 
ችግኞች መዘጋጀታቸውን የግብርና ሚኒስቴር መረጃ 
ያመለክታል።  ይህም ለዘንድሮው የአረንጓዴ አሻራ 
ችግኝ ተከላ መርሃ ግብር ከታቀደው በላይ ችግኝ 
መዘጋጀቱን የሚያመለክት ሲሆን፤ ስራውም ትኩረት 
ተሰጥቶት ተጠናክሮ ስለመቀጠሉ መመልከት 
የሚቻልበት ነው።   

ችግኞቹን በአንድ ነጥብ ስምንት ሚሊዮን ሄክታር 
ላይ ለመትከል እቅድ የተያዘ ሲሆን፤ ከዚህ ውስጥም 
ከአንድ ሚሊዮን በላይ ሄክታሩን ዝግጁ ማድረግ 
ተችሏል።  ቀሪውም በቀጣዮቹ ጊዜያት ዝግጁ ማድረግ 
እንደሚቻል በዝግጅት ምዕራፉ የተከናወነውን 
በመመልከት ማረጋገጥ ይቻላል።    

ዘንድሮ 2016/17 በ132 ሺ 144 ችግኝ ጣቢያዎች 

ችግኝ በማዘጋጀት ላይ ይገኛሉ።  በመንግሥት፣ በግልና 
በህብረት ስራ ማህበራት ችግኝ ማፊያ ጣቢያዎች 
ችግኝ የማዘጋጀቱ ስራ እየተካሄደ ሲሆን፣ ከችግኞቹ 
መካከልም 6 ነጥብ 3 ቢሊዮን የሚሆኑት ተቆጥረው 
ለተከላ እየተዘጋጁ ይገኛሉ።   

የአረንጓዴ አሻራ መርሃ ግብሩ በአንድ በኩል 
ስነምህዳሩን ማስተካከልን ታሳቢ በማድረግ የምግብ 
ዋስትናን ማረጋገጥ የሚቻልበት ሁኔታ ላይ ትኩረት 
አድርጓል።  ዘንድሮ ሊተከል ከታሰበው መካከል 60 
በመቶ የሚሆነው ችግኝ ለፍራፍሬ፣ ለደን ልማት፣ 
ለመኖ እና ለአፈር ለምነት ጥበቃ ጠቀሜታ ያላቸው 
ችግኞች እንዲተከሉ ታሳቢ በማድረግ በስፋት 
እየተዘጋጁ ይገኛሉ።  40 በመቶ የችግኝ ዝግጅቱም 
ለውበት እና ለደን ልማት አገልግሎት የሚውሉ ችግኞች 
ላይ አተኩሯል።  

የደን ልማት በጣም ወሳኝም አስፈላጊም 
መሆኑን መገንዘብም ይጠቅማል።  መረጃዎች 
እንደሚያመለክቱት፤ 80 በመቶ የአለም እፅዋት 
በደን ውስጥ ይገኛሉ።  እነዚህ እጽዋት ኑሯቸውን 
በጫካ ውስጥ ላደረጉ እንስሳት መኖሪያ ናቸው። 
ለመድሃኒትነትም በግብአትነት ያገለግላሉ።  

በአለም አቀፍ ደረጃም ከአምስት ሰዎች አንዱ 
ኑሮው በደን ላይ የተመሰረተ ነው። በከባቢ አየር ውስጥ 
20 በመቶ የሚሆነው የሙቀት አማቂ ጋዞች ልቀት 
መጨመር አንዱ ምክንያት የደን ውድመት ነው። 

ችግኞችን በመትከል 500 ቢሊዮን ዛፎችን ማድረስ 
በከባቢ አየር ውስጥ ያለውን የካርበን መጠን በ25 
በመቶ ለመቀነስ ይረዳል።   በዚህም የአየር ንብረት 
ለውጥን ተፅእኖ ይቀንሳል። ዛፎች ለውሃ መጎልበትም 
ከፍ ያለ አስተዋጽኦ ያበረክታሉ።   

ይህ ሁሉ ሲታሰብ ኢትዮጵያ የያዘችው የአረንጓዴ 
አሻራ መርሃ ግብር ፋይዳ እጅግ ከፍተኛ ነው።   ተግባሩ 
አርሶ አደሮች ተጨማሪ ገቢ የሚያገኙበት አማራጭ 
በመሆኑም ገበያን ያረጋጋል፤ የምግብ ዋስትናን 
ለማረጋገጥ ያግዛል፤ ወደስርዓተ ምግብ ሽግግር 
የተጀመረውን ተግባርም ይደግፋል፣ ምርቱን ወደውጭ 
ልኮ ምንዛሬ ለማስገኘትም ያስችላል።   

አምና በአንድ ጀምበር የችግኝ ተከላ መርሃ 
ግብር ብቻ የተተከለው የችግኝ ብዛት 560 ሚሊዮን 
ነበር።  ዘንድሮ ከዚህ በላይ ችግኝ በመትከል በአለም 
ታሪክ እንደሚመዘገብ ይጠበቃል።  ለዚህም ከወዲሁ 
ስራዎች ተጀምረዋል።  እቅዱን እውን ለማድረግ 
ዘንድሮም በብዛት በአንድ ጀምበር የሚተከሉ ችግኞች 
የሚካሄድበት ወቅት በእቅዱ ተካትቷል።  ይህም ነሐሴ 
ወር እንደሚከናወን ይጠበቃል።  

ተግባሩ በአለም የድንቃድንቅ መዝገብ ላይ ታሪክ 
ሆኖ እንዲመዘገብ ለማድረግም ከወዲሁ እንቅስቃሴ 
ተጀምሯል።  በአንድ ጀምበር በሚተከሉ ችግኞች 
መርሃ ግብር የሚሳተፈው የህዝብ ብዛት በሚሸፈነው 
ተሳታፊነት ከኢትዮጵያውያን የበለጠ የሰራ ሀገር የለም 
ብሎ በድፍረት መናገር ይቻላል።   

ሆኖም በአንድ ጀምበር ታሪኩ በተከለው የችግኝ 
ብዛት በአለም ድንቃድንቅ መዝገብ ላይ ማስመዝገብ 
የተቻለ አልሆነም።   ዘንድሮ ግን ይህንንም እውን 
ለማድረግ ስራዎች መጀመራቸውን ከግብርና ሚኒስቴር 
የተገኘው መረጃ ያመለክታል።  ሁሉም የህብረተሰብ 
ክፍል በዚህ ታሪካዊ ሂደት አሻራውን ለማሳረፍ ተሳታፊ 
መሆን ይኖርበታል።   

ባለፉት ዓመታት በተካሄደው የአረንጓዴ 
አሻራ መርሃ ግብር በኢትዮጵያ በሁሉም ክልሎች 
በመጀመሪያው ምዕራፍ ከ32 ቢሊዮን በላይ ችግኞች 
ተተክለዋል፤ በዘርፉ ሙያተኞች በተደረገው ክትትልም 
ከተተከሉት ችግኞች መካከልም 90 በመቶው 
ጸድቀዋል።  ውጤቱን ለማስመዝገብም የአመራር እና 
የባለሙያ ድጋፍና ክትትል ሥራ ከፍተኛ እንደነበር 
ማንሳት ይቻላል።  ትግበራው በአጭር ጊዜ ውጤት 
የታየበት፣ በተግባር ታጅቦ በየአመቱ ችግኞች 
እየተተከሉ የዘለቁበት መርሃ ግብር ነው።  

የአየር ንብረት ለውጥ ተጽእኖን ለመቋቋም እና 
የአረንጓዴ ኢኮኖሚ ስልትን ተግባራዊ ለማድረግ 
በኢትዮጵያ የተወሰደው ፖለቲካዊ ቁርጠኝነት የቃላት 
ሳይሆን፣ በተግባር የታየ ነው ሲባል የሚነገር ብቻ 
ሳይሆን የሚታይ፣ ተሞክሮውም ለጎረቤት ሀገራት፣ 
ለአህጉርና ለአለምም የሚተርፍ፣ ከቃልም በላይ 
በተግባር መሆኑን ማስተዋል ያስፈልጋል።      

አስኳላ 

ግርማ መንግሥቴ

እንደሚታወቀው ትምህርት አጠቃላይ ሲሆን፣ 
እያንዳንዱ የትምህርት ዓይነትም ሆነ የጥናት መስክ በዚሁ 
በ“ትምህርት” ስር ይካተታል። በመሆኑም፣ ስለእያንዳንዱ 
የትምህርት አካል ሲወሳና ሲነሳ ስለ ትምህርት ማውሳት 
ማለት መሆኑን ልብ ማለት ተገቢ ይሆናል።

የአብዮቱ ቀዳሚ አዋላጅ ነው የተባለለት የተማሪዎች 
ንቅናቄ፣ በኢትዮጵያ ታሪክ ተፅዕኖ ፈጣሪ መሆኑ ተደጋግሞ 
የተመሰከረለት፤ “ከቬትናም ጦርነት ወዲህ የታየ ትልቁ 
የተማሪዎች ንቅናቄ” ተብሎ የተፃፈለት፤ በውጭም በሀገር 
ውስጥም የነበሩ ተማሪዎችን አንድ በማድረግ በአንድ 
ያሰለፈ፤ በአንድ ዓላማ በአንድ ላይ መቆም መገለጫው፤ 
አጠቃላይ ራእዩና ግቡ ሶሻሊዝም (ሥር-ነቀላዊነቱ እንዳለ 
ሆኖ) የነበረ ንቅናቄ፤ በእነ ታጠቅ፣ ቻሌንጅ፣ ትግላችን እና 
የመሳሰሉት መጽሔቶች የመከራከሪያ መድረኩ የነበሩት 
ንቅናቄ፣ “The Student movement started as a care-
ful challenge of authority through poetry, stage 
plays and the paper News and Views (published 
between 1959–66)“ (የተማሪዎች ንቅናቄ የተጀመረው 
የነበረውን ሥርዓት በመቃወም ሲሆን፣ ይህም ይገለፅ 
የነበረው ተማሪዎች ሲያቀርቧቸው በነበሩ ግጥሞች፤ 
መድረክ ላይ በሚያቀርቧቸው ትያትሮች፤ በየጋዜጦች 
ላይ በሚወጡ መጣጥፎች እና አተያዮች (በተለይም እአአ 
ከ1959–66 ባለው ጊዜ ውስጥ ይታተሙ በነበሩት)) 
ተብሎ በታሪክ ውስጥ ሁነኛ ስፍራን ያገኘ ንቅናቄ (“En-
cyclopedia Aethiopica” ይመለከቷል)፤ “በተማሪዎች 
ንቅናቄ ወቅት ጥያቄው የብሔሮች መብቶች ይታወቁ እንጂ 
ከኢትዮጵያ የመለያየትን ሃሳብ ለማጉላትና ኢትዮጵያን 
ለመበተን አልነበረም” (የ“ለውጥ ናፋቂ ሕይወቴ” 
መጽሐፍ ደራሲና በወቅቱ የአዲስ አበባ ዩኒቨርሲቲ ኮሌጅ 
ተማሪዎች ማኅበር ጸሐፊ የነበሩት አበራ የማነ አብ) ሲሉ 
ለንባብ ያበቁለት ንቅናቄ የመታገያ መሳሪያው የነበረችው 
ኪነጥበብ ስትሆን፣ በተለይም ሥነ ጽሑፍ የማይተካውን 
ሚና ተጫውቷል።

የታሪክ ተመራማሪዎችን ጨምሮ፤ ብዙዎች 
እንደሚስማሙበትና በበርካታ ሰነዶችም ላይ ሰፍሮ 
እንደሚገኘው የኢትዮጵያ ተማሪዎች ንቅናቄ ከ1950ዎቹ 
መጨረሻ ጀምሮ በኢትዮጵያ የፖለቲካ ዕጣ ፈንታ ላይ 
ወሳኝ ሊባል የሚችል ጫና አሳድሯል። የኢትዮጵያ 
ተማሪዎች አሠርት ያህል በቆየው የፖለቲካ ትግላቸው 
ካነሷቸው ጥያቄዎች መካከል ሁለቱና መሠረታዊ 
ሊባሉ የሚችሉት የመሬትና የብሔረሰብ ጥያቄ ናቸው። 
በየካቲት 1958 ‹‹መሬት ለአራሹ›› የሚል መፈክር 
በማንገብ አደባባይ ወጡ። ያ ጥያቄም ሲንከባለል ቆይቶ 
ከዘጠኝ ዓመት በኋላ በ1967ቱ ሥር ነቀል የመሬት አዋጅ 
የመጨረሻ ምላሹን አገኘ። በጥቅምት 1962 ዓ.ም. ዋለልኝ 
መኮንን በቀዳማዊ ኃይለ ሥላሴ ዩኒቨርሲቲ ልደት አዳራሽ 
ለመጀመሪያ ጊዜ የብሔረሰብን ጥያቄ በማንሳት ትልቁን 
ቦንብ አፈነዳ። ያኔ የተጫረው ሃሳብም ከአሠርት ዓመታት 
የብሔረሰባዊ ትጥቅ ትግል በኋላ ኢሕአዴግ በ1983 
የፖለቲካ ሥልጣንን ሲጨብጥ መጀመሪያ በሽግግር 
መንግሥቱ ቻርተር፣ ቀጥሎም በኢፌዴሪ ሕገ መንግሥት 
አማካይነት ሕጋዊ መሠረት ከማግኘትም አልፎ “እስከ 
መገንጠል”ም ዘለቀ።

ይህንን እዚህ መጥቀስ ያስፈለገው ተወደደም 
ተጠላ የታሪካችን አካል በመሆኑና በሀገራችን ታሪክም 
ሆነ በታሪክ ጥናት ውስጥ ሁነኛ ስፍራን ይዞ በመገኘቱ 
ምክንያት፤ እንዲሁም ይህ ግዙፍ የሀገራችን ታሪክ 
ይሰራባቸው በነበሩት በእነዚያ ጊዜያት ውስጥ ሥነ ጽሑፍ 
ሁነኛው መሄጃ ስለነበረ ነው።

እዚህ ላይ ይህ ሁሉ “ታሪክን የኋሊት” ለምን አስፈለገ? 
የሚል ገራገር ጥያቄ ሊነሳ ይችል ይሆናል። ቢነሳም ተገቢ 
ነውና ምክንያቱን እንደሚከተለው ማስረዳት ይቻላል።

በመግቢያችን ላይ ለመነካካት እንደሞከርነው 
ሥነ ጽሑፍ አንዱ፣ ምናልባትም ጥልቁና በሰብዓዊነት 
(ሂዩማኒቲስ) ስር የሚፈረጅ የትምህርት አካል ነው። 
በመሆኑም እንደ አንድ የትምህርት አካልነቱ የተለየ ነገር 
አለው ተብሎ ልዩ ትኩረትን ላያገኝ ይችል ይሆናል።

ሥነ ጽሑፍን ከሌሎች የትምህርት ዓይነቶች (ወይም፣ 
የጥናት መስኮች) የሚለዩት በርካታ መሠረታዊያን ያሉ 

ሲሆን፣ አቅምና ፍላጎቱ፤ ሰብዓዊ ስሜቱና ሁለንተናዊነቱ 
በብዙዎች ዘንድ መኖር መቻሉና ከትምህርት ዓይነትነት 
(ከጥናት መስክነት) በዘለለ የሰብዓዊ ፍጡራን ሁሉ ጥልቅ 
ስሜት መግለጫነቱ ከሁሉም ይለየዋል። ይህ በበኩሉ ሥነ 
ጽሑፍን የሁሉም ያደርገዋል ማለት ነው።

ይህንን ስንል የሥነ ጽሑፍ አድናቂ ለመሆንና ስሜትን 
በሥነ ጽሑፍ ለመግለፅ የግድ ሥነ ጽሑፍን በጥናት 
መስክነት ማጥናት፤ ወይም፣ በሥነ ጽሑፍ ከፍተኛ ዲግሪን 
መጨበጥ አይጠበቅም። ማንበብና መጻፍ በራሱ በቂ 
ነው። ያ ማለት በዘርፉ ጠለቅ ብሎ መሄድ አያስፈልግም 
ማለት አይደለም፤ ያ ማለት ሌላ ስለሆነ እንጂ።

ዓለማችን እንደምታሳየን ታላላቅ ሰዎች በተሰማሩበት 
የሙያ ዘርፍ ብቻ አይደለም ውጤታማ ሲሆኑ የሚታዩት። 
ባላጠኑት መስክም እውቅ ሥራዎችን ሰርተው ማየት 
የተለመደ ነው። በመሆኑም ነው በ1960ዎቹ የነበረው 
የተማሪዎች እንቅስቃሴ የእንቅስቃሴውን አራማጆች 
በሙሉ ማለት እስኪቻል ድረስ፣ ያለ ምንም የጥናት መስክ 
ልዩነት በሥነ ጽሑፍና በሥነ ጽሑፍ ውድድሮች ዙሪያ 
አሰባስቦ የነበረው። 

ዮሐንስ አድማሱ፣ መስፍን ወልደማሪያም፣ ኢብሳ 
ጉተማ፣ አበበ ወርቄ፣ ተገኝ የተሻወርቅ፣ ታምሩ ፈይሳ፣ 
ገብረ ዮሐንስ (ገሞራው)፣ ጸጋዬ ገ/መድህን (ደብተራው)፣ 
ይልማ ከበደ፣ መላኩ ተገኝ - - - - በወቅቱ በሥነ 
ጽሑፍና ውድድሩ ዘርፍ የተሰማሩ፤ የተለያዩ የጥናት 
መስክ ምሁራን ነበሩ። (ለተሟላ ግንዛቤ በ1993 ዓ.ም 
አዲስ አበባ ዩኒቨርሲቲ የወርቅ ኢዮቤልዮውን (50ኛ 
ዓመት) ሲያከብር “የኮሌጅ ቀን ግጥሞች” በሚል ርእስ 
ያሳተመውን፤ ከ1951 እስከ 1960 ዓ.ም ለውድድር 
ከቀረቡት ግጥሞች ከፊል ያህሉን ብቻ የያዘውን፤ የወቅቱ 
ተማሪዎችን የግጥም ስብስብ ጣፋጭ መጽሐፍ ማንበብ 
ጠቃሚና ይሆናል።)

የመጽሐፉን ርእስ በተመለከተም∶-
ግጥሞቹ በዚህ ስም የተጠቃለሉት በየዓመቱ 

ግንቦት ወይም ሰኔ በሚከበረው የኮሌጅ (ከ1954 በኋላ 
“ዩኒቨርስቲ”) ቀን ስለቀረቡ ነው። ከኮሌጅ ምሥረታ 
ጀምሮ የግጥም ክበብ እንደነበረና ቅዳሜ ቅዳሜ ገጣምያን 
ስንኞቻቸውን በት/ቤቱ ምግብ አዳራሽ ያቀርቡ እንደነበረ 
ይነገራል። ት/ቤቱ ውስጥ በሚደረገውም የግጥም 
ውድድር ላይ የሚቀርቡት ግጥሞች እየተሻሻሉ ስለመጡ 
ለኮሌጅ ቀን ዝግጅት ለማቅረብ ታሰበ። በዚህም መሠረት 
በ1951 ዓ.ም ውድድር ከአንድ እስከ ሶስት የወጡት 
ገጣሚዎች የኮሌጅ ቀን ግጥሞቻቸውን ቀዳማዊ ኃይለ 

ሥላሴና ሌሎች ባለሥልጣናት በተገኙበት እንዲያነቡ 
ተደረገ። ንጉሡም በግጥሞቹ፣ በተለይም ተገኘ የተሻወርቅ 
ባቀረበው “ሰው እንቆቅልሽ ነው” [በተሰኘ ግጥም] 
ስለተደሰቱ በትምህርት ሚኒስቴር ግጥሞቹ እንዲባዙ 
አዘዙ።

ከዛን ጊዜ ጀምሮ የግጥም ንባብ ከኮሌጅ ቀን 
ዝግጅት ጋር ተጣመረ። ለሚቀጥሉት ሁለት ዓመታትም 
ሶስቱ አሸናፊ ግጥሞች ከተነበቡ በኋላ ለታዳሚው 
አምስት አምስት ሳንቲም ይሸጡ ጀመር። የቅዳሜ 
ግንቦት 12 1959 ዓ.ም. ዩኒቨርሲቲ ተማሪዎች ቀን 
ፕሮግራም እንደሚያሳየውም ሶስቱ አሸናፊ ግጥሞች 
የሚነበቡት ከሰዓት በኋላ ነበር። የተለያዩ የስፖርትና 
የመዝናኛ ትርኢቶች ከቀረቡ በኋላ ሶስተኛ የወጣው 
ግጥም ይነበባል። ከዛም የተለያዩ የተማሪ ማሕበሮች 
ዓመታዊ ዘገባ ያቀርቡና ሁለተኛው ግጥም ይቀርባል። 
የቀኑ ዝግጅት የሚጠናቀቀው አሸናፊው ግጥም ተነቦ 
ሽልማቶችም ከተሰጡ በኋላ ነበር።

በማለት ኅሩይ አብዱ የተባሉ ጸሐፊ ማስፈራቸው 
ይታወሳል።

የተማሪዎቹን ግጥሞች ተፅእኖ ፈጣሪነት 
በተመለከተም∶-

ሕዝቡ በታምሩ ፈይሳ ድፍረት በመገረም ቶሎ 
ግጥሙን ለመግዛት ይጣደፍ ጀመር። ቀን አምስት ሳንቲም 
ሲሸጥ የነበረው ግጥም ማታ ሊገኝ ስላልቻለ በአንዳንድ 
ቡና ቤቶች እስከ አምስት ብር እንደተሸጠ ይነገራል።

የግጥሙ ዝና ከአዲስ አበባ አልፎ ከተለያዩ ክፍለ 
ሀገሮች ግጥሙ እንዲላክላቸው በደብዳቤ የሚጠይቁ 
ብዙ ነበሩ። በማለት አስፍረዋል።

ከላይ የጠቀስናቸው የወቅቱ የማህበሩ ጸሐፊ እኔ 
“የማውቀው ኢትዮጵያዊነትን ብቻ ነው ” እንዳሉት ሁሉ 
በወቅቱ ኢትዮጵያዊነት ከፍ ብሎ የሚቀነቀንበት፤ የሕዝብ 
መጨቆን ይወገድ ዘንድ ደም አፋሳሽ ትግል የተካሄደበት፤ 
የማህበረሰቡን ንቃተ-ህሊና ከፍ ለማድረግ ቀን ከሌት 
የተለፋበት ወዘተ ወቅት እንደ ነበር የተሳተፉትም ሆኑ 
የታሪክ ጸሐፍት በአንድ ድምፅ የሚመሰክሩት ነው። 
ጸሐፊው “የመሬት ለአራሹ አዋጅ ፍትሐዊና ሕዝባዊ 
ስለሆነ ማንኛውም ተራማጅ ወገን ሊደግፈው የሚገባ 
ነው የሚል ቁርጠኛ አቋም ነበረን” እንዳሉት በተለይ 
የ“መሬት ላራሹ” ጉዳይ ከዛሬውም ጊዜ በላይ ትኩረትን 
ያገኘበት ወቅትና እንቅስቃሴ ነበር። “በኋላ ላይ ትግሉ 
‘ተጠለፈ’ እንጂ ባይጠለፍ ኖሮ ኢትዮጵያ ከዛ በኋላ 
ለመጡት መከራዎች ሁሉ አትጋለጥም ነበር” የሚሉ 

ወገኖች ሲናገሩ (ሲናደዱ) እንደሚሰማው የተማሪዎቹስ 
እንቅስቃሴ ወደር-አቻም የነበረው አልነበረም።

እንቅስቃሴው “በተማሪዎች ንቅናቄ ወቅት ጥያቄው 
የብሔሮች መብቶች ይታወቁ እንጂ ከኢትዮጵያ 
የመለያየትን ሃሳብ ለማጉላትና ኢትዮጵያን ለመበተን 
አልነበረም” እንደተባለለት ሁሉ በከፍተኛም ሆነ 
በየትኛውም የትምህርት ተቋማት የሚካሄዱ የሥነ 
ጽሑፍ ውድድሮች ሀገራዊ አንድነትን ከማፅናት፤ ህብረ 
ብሔራዊነትን ከማስረፅ፤ የግፍ አገዛዝን ከማጋለጥ ወዘተ 
አኳያ የሚኖራቸው ፋይዳ እንዲህ በቀላሉ የሚታይ 
አይደለምና በአንዳንድ ከፍተኛ ትምህርት ተቋማት ዳግም 
እንዲያንሰራራ መደረጉ ይበል የሚያሰኝ ነው። እስከዚህ 
ድረስ ወደኋላ፤ የሥነ ጽሑፋችን ወርቃማ ዘመን መነሻ 
ድረስ ሄደን ታሪክን ልንጠቅስና ወደ አሁኑ እንደረደር 
ዘንድ ያነሳሳን አቢይ ጉዳይ የሰሞኑ ዜና ሲሆን እሱም 
“ሠመራ ዩኒቨርሲቲ ዓመታዊ የሥነ-ጽሑፍ ውድድር 
ማካሔድ ሊጀመር ነው፡፡” የሚለው የዩኒቨርሲቲው 
ማህበራዊ ድረ-ገጽ ዜና ነው።

“ዩኒቨርሲቲው ‘ፈኒ ዶጊሳ’ የተሰኘ ዓመታዊ የሥነ 
ጽሑፍ ውድድር በአማርኛ እና በአፋር ቋንቋዎች 
ማካሔድ ሊጀምር መሆኑን አሳውቋል፡፡“የሚለው ይኸው 
ዜና ፕሮግራሙ በሁለት ዘርፎች፣ ማለትም በግጥም እና 
መነባንብ የሚከናወነውኑ ውድድሮች እንደሚካሄድ፤ 
ፕሮግራሞቹም በተቋሙ የባሕል እና ሀገር በቀል ጥናቶች 
ማዕከል እንደሚያዘጋጁ ዶ/ር ሬዶ በተባሉ የማእከሉ ኃላፊ 
አማካኝነት ተገልጿል፡፡ በውድድሩም የሠመራ ዩኒቨርሲቲ 
ማኅበረሰብ፤ እንዲሁም የአፋር ክልል ነዋሪዎች መሳተፍ 
እንደሚችሉ ተገልጿል። ፍላጎቱ ላላቸው የዩኒቨርሲቲው 
ማህበረሰብና የአካባቢው ህብረተሰብ የምዝገባ ጊዜው 
ከግንቦት 23-25/2016 ዓ.ም እንደነበር ሰፍሯል።

ተቋሙ ተማሪዎች፣ መምህራን እና ሠራተኞች 
በዩኒቨርሲቲው የምርምርና ቴክኖሎጂ ሽግግር ም/
ፕሬዝዳንት ጽ/ቤት በአካል በመቅረብ መመዝገብ 
የሚችሉ መሆኑን፤ 

ከዩኒቨርሲቲው ውጭ ያሉ ተወዳዳሪዎችም በስልክ 
ዘርፍና ቦታ፣ የሚወዳደሩበትን ዘርፍና ይዘት በማካተት 
በአጭር የጽሑፍ መልዕክት፤ ወይም በቴሌግራም በመላክ 
መመዝገብ የሚችሉ መሆኑ ተገልጿል።

ባጠቃይ፣ በየትኛውም ደረጃ የሚገኙ የትምህርት 
ተቋማት ለኪነጥበብ ክፍት መሆን እንዳለባቸው 
(የየዩኒቨርሲቲዎችን የባህል ማዕከላትንም ከዚሁ አኳያ 
ማየት ይገባል) ከላይ ከተመለከትነው፤ ከራሳችንም ባለፈ 
የዓለም ተሞክሮ ያስረዳል። በትምህርትና ስልጣኔ ከገፉት 
ሀገራትም ሆነ ሌሎች የምንማረው ይህንኑ ነው። ሠመራ 
ዩኒቨርሲቲም ወደዚሁ ተግባር መምጣቱ ሊያስመሰግነው 
የሚገባ ሲሆን ከተማሪዎች ሁለንተናዊ ሰብእና ግንባታ፤ 
ሃሳብን የመግለፅ መብት፣ የተግባቦት ክሂሎታቸውን 
ከማዳበር፣ ከባሕል ልውውጥ ወዘተ አኳያ ሌሎችም 
የሠመራን ፈለግ ሊከተሉ ይገባል እያልን፤ ሊቁ እጓለ 
ዮሐንስ∶-

እሊህ [እኚህ ለማለት ነው] ውድድሮች [የኦሎምፒኮች 
ውድድሮች መሆናቸውን ገልጸዋል] የሰው አካል የቱን 
ያህል ለመንፈስ ብርታት፤ ለበላይነት ስሜት፤ ለፈቃድ 
ጉልበት የሚታዘዝ መሆኑን ለማስረዳት ዋኖቹ ዘዴዎች 
ነበሩ። በዚህ መልካቸው እስከ ዘመናችን ድረስ ዘልቀዋል። 
ወደ ሁለተኛው ዓይነት እንሂድ። ይህም በሥነ ጽሑፍ 
የሚገለፀው የመንፈስ ውድድር ነው። የሰው መንፈስ የቱን 
ያህል ፈጣሪና ወላድ (Creative, Productive) መሆኑን 
ለማወቅ የሚቻለው በውድድር ነው። “ቆስቋሽ ይፈልጋል 
የሰው ልጅ እንደሳት” አለ ደራሲ። የሰውን መንፈስ እንደ 
እሳት የሚያጋግለው የሚያሟሙቀው ውድድር ነው። 
ውድድር ከሌለ ቆሞ መቅረት ይመጣል። መንፈስ ወደ 
ብቸኝነት፤ ወደ ብሕትውና ከተመለሰ በራሱ ክበብ ውስጥ 
ተወስኖ ይቀራል። መካን ይሆናል። ምንም ሊያስገኝ 
አይችልም። እርስ በርሱ የሚፋጭ ብረት እንኳን ስለት 
ያስገኛል። በዚህ ሃሳብ በመመራት የቀድሞ ዘመን ግሪኮች 
ውድድርን በመንፈስም ረገድ በመቀጠላቸው በመላው 
ዓለም ሥልጣኔ ውስጥ ከፍ ያለ ዋጋ ያላቸው የሥነ 
ጽሑፍ ድርሰቶች ወይም በተለይ ስማቸው ትራጀዲዎችና 
ኮመዲዎችን አስገኝተዋል። (የከፍተኛ ትምህርት ዘይቤ፣ 
ገጽ 123) ሲሉ ባሰፈሩት ሃሳብ እናጠቃልላለን።

በከፍተኛ ትምህርት ተቋማት ዳግም ነፍስ እየዘራ ያለው
የሥነጽሑፍ እንቅስቃሴ

ዮሐንስ አድማሱ፣ መስፍን ወልደማሪያም፣ 
ኢብሳ ጉተማ፣ አበበ ወርቄ፣ ተገኝ የተሻወርቅ፣ 

ታምሩ ፈይሳ፣ ገብረ ዮሐንስ (ገሞራው)፣ ጸጋዬ 
ገ/መድህን (ደብተራው)፣ ይልማ ከበደ፣ መላኩ 
ተገኝ - - - - በወቅቱ በሥነ ጽሑፍና ውድድሩ ዘርፍ 
የተሰማሩ፤ የተለያዩ የጥናት መስክ ምሁራን ነበሩ



ፖለቲካና ወቅታዊ

ወቅታዊ
አዲስ ዘመን   ሰኞ ግንቦት 26 ቀን 2016 ዓ.ም ገጽ 9

          ወደ ገጽ 10 ዞሯል

‹‹የትምህርት ስብራትን ለመጠገን የሁሉም አካላት 
ትኩረትና ርብርብ ያስፈልጋል››

-	 ብርሃነመስቀል ጠና (ዶክተር)
የኮተቤ የትምህርት ዩኒቨርሲቲ ፕሬዚዳንት

አዲስ ዘመን፡-  ውይይታችንን ተቋሙ 
ዛሬ ላይ ለመድረስ ያለፈባቸው ሂደቶች 
ምን ይመስላሉ ከሚለው ብንጀምር ጥሩ 
ይመስለኛል።

ዶክተር ብርሃነመስቀል፦ ኮተቤ	 የትምህርት	
ዩኒቨርሲቲ	 ወደኋላ	 ዳራውን	 ተመልሰን	 ስናይ	 እንደ	
ተቋም	ካየነው	በኢትዮጵያ	የመጀመሪያው	የትምህርት	
ዓይን	ከፋች	ተቋም	ነው።	እንደነጸጋዬ	ገብረመድህን፣	
ሀዲስ	አለማየሁ፣	ከበደ	ሚካኤልን	የመሳሰሉ	ታላላቅ	
ሰዎች	የተማሩበት	የመደበኛ	ትምህርት	ዓይን	ከፋች	
ተቋም	ነው።	በ1935	የመጀመሪያው	የሁለተኛ	ደረጃ	
ትምህርት	 ቤት	 ሆኖ	መደበኛ	 ትምህርት	ማስተማር	
የጀመረ	ነው።
	ከ1951	ዓ.ም	ጀምሮ	ደግሞ	መምህራን	ኮሌጅ	ሆኖ	

በመቶ	 ሺዎች	 የሚቆጠሩ	 መምህራንን	 ለኢትዮጵያ	
ያበረከተ	አንቱ	ሊባል	የሚገባው	ትልቅ	ተቋም	ነው።	
የዚህ	ተቋም	ዐሻራ	የሌለበት	ኢትዮጵያዊ	የለም።
ተቋሙ	 እንደዚህ	 አንጋፋ፣	 ብዙዎችን	 ያፈራና	

በብዙሃኑ	ሕዝብ	ላይ	ዐሻራውን	ያሳረፈ	ከሆነ	ለምን	
እንደስሙ	ሳያድግ	ቆየ	የሚለው	ደግሞ	ያነጋግራል።
ተቋሙ	 እንደስሙ	 ሳያድግ	 የቆየበት	 ምክንያት	

የነበሩት	ሥርዓተ	መንግሥታት	ባሳረፉበት	ጫና	ነው።	
ሰውና	ተቋምን	ለይቶ	ባለማየት	በሰዎች	ላይ	ባላቸው	
ግላዊ	 ግጭትና	 ጥላቻ	 ተቋሙ	 ወደኋላ	 እንዲቀር	
ተደርጓል።
በ2006	 ዓ.ም	 የዩኒቨርሲቲ	 ኮሌጅነት	 ስያሜ	

ተሰጥቶት	 በአዲስ	 አበባ	 ስር	 እንዲደራጅ	 ተደረገ።	
ለሦስት	ዓመታት	በዚህ	ስያሜ	እንደቆየ	በ2009	እኔ	
ፕሬዚዳንት	ሆኜ	መጣሁ።	ፕሬዚዳንት	ሆኜ	ስመጣ	
የመጀመሪያ	ሥራዬ	 የነበረው	 ተቋሙን	 	 ወደ	 ትልቁ	
ቁመናው	መመለስ	ነው።
በዚህም	ኮተቤ	ሜትሮፖሊታን	ዩኒቨርሲቲ	በሚል	

ስያሜ	 የከተማ	 ትልቅ	 ዩኒቨርሲቲ	 ሆኖ	 ተቋቋመ።	
በዚህም	 ብዙ	 ነገሮች	 እንዲስተካከሉና	 የዩኒቨርሲቲ	
ቁመና	 እንዲይዝ	 ተደረገ።	 ለአምስት	 ዓመታት	
በሜትሮፖሊታን	 ዩኒቨርሲቲነት	 በርካታ	 ዜጎችን	
በመጀመሪያና	ሁለተኛ	ዲግሪ	አስተምሮ	አስመርቋል።	
ያም	 	 ብቻ	 አይደለም።	 ፕሮግራሞቻችንን	 ወደ	
ዶክትሬት	ዲግሪ	እያሳደግን	መጣን።	በዚህም	ትልቅ	
ዩኒቨርሲቲ	 ሆነ።	 ለውጥ	 ሲመጣ	 ግን	 በመንግሥት	
ለውጥ	ያስፈልገዋል	ተብሎ	ከታስቡት	ተቋማት	አንዱ	
ኮተቤ	ሜትሮፖሊታን	ዩኒቨርሲቲ	ነው።		
ኢትዮጵያ	 ላለፉት	 100	 ዓመታት	 አንድም	

የትምህርት	 ዩኒቨርሲቲ	 ሳይኖራት	 ትምህርትን	
ስትመራ	 የኖረች	 ሀገር	 ናት።	 ላለፉት	 100	 ዓመታት	
የትምህርት	 ዩኒቨርሲቲ	 አልነበረንም።	 ነገር	 ግን	
ሌሎች	ዩኒቨርሲዎች	ነበሩን።	ለትምህርት	ግን	ኮተቤ	
መምህራን	 ኮሌጅ	 አለ፤	 በየክልሎችም	 መምህራን	
ኮሌጆች	ነበሩ።	በየዩኒቨርሲቲዎች	ውስጥም	አንዳንድ	

የትምህርት	 ኮሌጆች	 ነበሩ።	 እነዚህ	 ሁሉ	 ግን	
መምህራን	ኮሌጆች	ናቸው	እንጂ	የትምህርት	ኮሌጆች	
አይደሉም።	የትምህርት	ኮሌጅ	በባህሪው	ይለያል።
ስለሆነም		በከፍተኛ	የመንግሥት	ኃላፊዎች	ደረጃ	

ስለዩኒቨርሲቲው	 ሚኒስትሮች	 ምክር	 ቤት	 ቀርበን	
ባስረዳንበት	 ወቅት	ሜትሮፖሊታን	 ዩኒቨርሲቲ	 ነው	
ወይ	 የሚያስፈልገው	 ለኢትዮጵያ?	 ከእርሱ	 ይልቅ	
የትምህርት	ዩኒቨርሲቲ	አይደለም	ወይ	በሚለው	ጉዳይ	
ላይ	 ውይይት	 ተደረገ።	 ሜትሮፖሊታን	 ዩኒቨርሲቲ	
የከተማ	ምህንድስና	አለው፣	የቢዝነስ	ፋካሊቲ	አለው፣	
የጤና	ሳይንስ	ኮሌጅም	አለው።
የጤና	 ሳይንስ	 ኮሌጅ	 ጥቁር	 አንበሳ	 አልያም	

ጳውሎስ	 	 መሄድ	 ይችላል።	 የቢዝነስ	 ፋካልቲውም	
ስድስት	 ኪሎ	 አልያም	 ኮሜርስ	 መሄድ	 ይችላል።	
የከተማ	 ምህንድስናው	 ደግሞ	 ልደታ	 እንዲሁም	
አምስት	 ኪሎ	 ቴክኖሎጂ	 ኢንስቲትዩት	 መሄድ	
ይችላል።	 ለምንድነው	 ባለን	 ላይ	 ተጨማሪ	
የምናደርገው	 የሚለው	 ነገር	 ትልቅ	 አጀንዳ	 ነበር።	
የሚያስፈልገን	 ግን	 የሚጎድለንን	 የሚሞላ	 ተቋም	
መሆን	አለበት	 የሚለው	ሃሳብ	ሁላችንንም	ያስማማ	
ነበር።	 በዚህም	 በመልሶ	 ማደራጀቱ	 የትምህርት	
ዩኒቨርሲቲ	እንዲሆን	ተወሰነ።	
ይህ	 ውሳኔ	 ሲተላለፍ	 ለእኔ	 የተሰጠኝ	 ኮተቤ	

ሜትሮፖሊታን	ዩኒቨርሲቲ	በአዋጅ	ቁጥር	1263/2014	
በተቋማት	መልሶ	ማደራጀት	ሂደት	ኮተቤ	የትምህርት	
ዩኒቨርሲቲ	ሆኗል	የሚል	ደብዳቤ	ብቻ	ነበር።
ከባዱ	 ሥራ	 የመጣው	 	 ከዚህ	 በኋላ	 ነበር።	

የትምህርት	 ዩኒቨርሲቲ	 በምን	 ፍልስፍና	 ነው	
የሚመራው፣	 ከሌላው	 ዩኒቨርሲቲ	 የሚለየው	
በምንድነው?	 ማንንስ	 ነው	 የሚያሰለጥነው	 በምንስ	
ሥርዓተ	 ትምህርት	 ነው	 የሚያሰለጥነው	 የሚሉና	
ሌሎችም	ምላሽ	የሚፈልጉ	ጥያቄዎች	ነበሩ።
እነዚህን	 ጥያቄዎች	 ለመመለስ	 የዘመኑን	

ቴክኖሎጂ	በመጠቀም	በዓለም	ላይ	ያሉ	 የትምህርት	
ዩኒቨርሲቲዎችን	 ልምድ	 ማሰስ	 ጀመርን።	 በዚህም	
በብዙ	 ድካም	 	 ዩኒቨርሲቲውን	 እውን	 ማድረግ	
ችለናል።	 አሁን	 ላይ	 ሲታይ	 በቀላሉ	 የተቋቋመ	
ቢመስልም	ብዙ	ዋጋ	የተከፈለበት	ነው።
በዚህ	 ሂደትም	 የኮተቤ	 የትምህርት	 ዩኒቨርሲቲን	

ፍኖተ	ካርታ	መቅረጽ	ችለናል።	 በፍኖተ	ካርታውም	
ተቋሙ	ከየት	ተነስቶ	የት	መድረስ	እንዳለበት	መበየን	
ነበረብን።	 ፍኖተ	 ካርታውን	 ተሠርቶ	 በባለሙያዎች	
እንዲገመገም	ተደርጓል።
	 በ2010	 የተሠራው	 የኢትዮጵያ	 የትምህርት	

ፍኖተ	ካርታ	ትምህርት	ዩኒቨርሲቲ	እንደሚያስፈልግ	
አመላክቶ	 ነበር።	 ዩኒቨርሲቲው	 የፍኖተ	 ካርታው	
የጥናት	ውጤትም	ነው።
ይህን	 መነሻ	 በማድረግም	 የዩኒቨርሲቲውን	

ፍኖተ	 ካርታ	 ሠራን።	 በትምህርት	 ሥርዓቱ	 ውስጥ	

800ሺህ	በላይ	መምህራን	አሉ።	ከ40	ሺህ	የማያንሱ	
የዩኒቨርሲቲ	 መምህራንም	 ይገኛሉ።	 ለምንድነው	
ይህንን	 ሁሉ	 መምህር	 ይዘን	 ትምህርት	 ወደቀ	
የምንለው።	 ስለውድቀት	 ለምንድነው	 የምናወራ?	
ውድቀቱስ	 ይህን	 ያህል	 ስር	 የሰደደ	መሆን	 ነበረበት	
ወይ?	ይህ	ከሆነ	የልጆቻችንን	እጣ	ፋንታ	ምንድነው?	
ይህን	ስብራት	መጠገን	ያለበትስ	ማነው	የሚለው	ላይ	
ማተኮር	ያስፈልጋል።
ለዚህም	 ፍኖተ	 ካርታውን	 መነሻ	 በማድረግ	

የአምስት	ዓመታት	ስትራቴጂክ	እቅድ	ተዘጋጅቷል።
ዩኒቨርሲቲው	 በአሁኑ	 ሰዓት	 በዳይሬክተር	

የሚመሩ	 አምስት	 ማዕከላትን	 አቋቁሟል።	 በእነዚህ	
ማዕከላትም	 ፈተና	 አዘገጃጀትና	 ምዘና	 አሰጣጥ፣	
የጥናትና	 ምርምር	 አካሄድ፣	 የሥራ	 ላይ	 ስልጠና	
መስጠትን	ጨምሮ	በሌሎችም	 የትምህርት	ሥራዎች	
ላይ	 ተገቢውን	 እውቀት	 ለማስጨበጥ	 የሚያግዙ	
ናቸው።

አዲስ ዘመን፦ ዩኒቨርሲቲው ብቁ 
መምህራንን ለማፍራት ምን እየሠራ ነው? 
ተማሪዎችንስ የሚቀበለው በምን መልኩ ነው?

ዶክተር ብርሃነመስቀል፡- አዳዲስ	መምህራንን	
ከማሰልጠን	 ባለፈ	 በከፈተው	 የሥራ	 ላይ	 ስልጠና	
መስጫ	 ማዕከል	 አማካኝነት	 በተለያዩ	 ሙያዎች	
ተመርቀው	 በማስተማር	 ላይ	 ላሉ	 ዜጎች	 የሥራ	 ላይ	
ስልጠና	ይሰጣል።	የዚህም	ስልጠና	ዓላማም	መምህር	
ሳይሆኑ	 መምህር	 የሆኑ	 ዜጎችን	 መምህር	 ማድረግ	
ነው።	ይህም	በክረምት	ስልጠናና	በተለያዩ	ሁኔታዎች	
ይሰጣል።
ዛሬ	ላይ	ወደ	አንድ	የግል	ትምህርት	ቤት	ብትሄዱ	

ፋንታነሽ ክንዴ

ከ1951 ዓ.ም ጀምሮ መምህራን ኮሌጅ ሆኖ በርካታ መምህራንን  ለኢትዮጵያ አበርክቷል። 

የኮተቤ መምህራን ኮሌጅ። በመቀጠልም የዩኒቨርሲቲ ኮሌጅ ስያሜ አግኝቶ በርካቶችን አሰልጥኖ 

አስመርቋል። ጉዞው በዚህ አላበቃም። ኮተቤ ሜትሮ ፖሊታን ዩኒቨርሲቲ በሚል ስያሜ በከተሞች 

ዙሪያ ዕውቀት ለመገብየት የሚስችል ዩኒቨርሲቲ ሆኖ ተቋቋመ። 

ይሁን እንጂ አዲሱ የትምህርት ፍኖተ ካርታ ጥናት  የትምህርት ዩኒቨርሲቲ እንደሚያስፈልግ 

አመላክቶ ነበርና በ2013  ኮተቤ የትምህርት ዩኒቨርሲቲ በሚል እንደገና እንዲደራጅ ተደርጓል። አዲስ 

ዘመን ጋዜጣም ዩኒቨርሲቲው ብቁ መምህራን ለማፍራት፣ ችግር ፈቺ ጥናትና ምርምሮችን ከመሥራት 

በአጠቃላይም የትምህርት ዘርፉ ላይ የሚነሱ ችግሮችን ከመቅረፍ አንጻር እያከናወናቸው ባሉ ተግባራትና 

ተያያዥ ጉዳዮች ዙሪያ ከዩኒቨርሲቲው ፕሬዚዳንት ዶክተር ብርሃነመስቀል ጠና  ጋር ቆይታ አድርጓል። 

መልካም ንባብ:-

ፎ
ቶ

:- 
ገባ

ቦ 
ገብ

ሬ



ፖለቲካና ወቅታዊ

ወቅታዊ 

‹‹የትምህርት ስብራትን ለመጠገን የሁሉም...
ከገጽ 9  የዞረ

ከሚያስተምሩት መምህራን ውስጥ አብዛኞቹ 
በማስተማር ሙያ የተመረቁ አይደሉም። የሆነ ጊዜ 
ምን አጋጠመኝ ሃይድሮሊክ ኢንጅነሪንግ ተመርቃ 
ልጆች እያስተማረች አገኘኋትና እዚህ ምን ትሰሪያለሽ 
ብዬ ስጠይቃት ሥራ ስላጣሁ ነው የሚል ምላሽ 
ሰጠችኝ። ይህ የብዙ ትምህርት ቤቶች እውነት ነው። 
እነዚህ ሰዎች የእኛን ልጆች ነው የሚያስተምሩት። 
በተሳሳተ ሰው ስለሆነ እየተማሩ ያሉት ይጠፋሉ። 
ስለሆነም እነዚህን ሰዎች የሥራ ላይ ስልጠና 
መስጠትና ማብቃት ያስፈልጋል።

ማስተማርን መቆያ ሳይሆን ወደውት 
እንዲያስተምሩና የማስተማር ሥነ ዘዴውን 
ለማስተማር ነው ማዕከሉን የከፈትነው። 

እስከ ባለፈው ዓመት የነበረው የቅበላ ሥርዓት 
ጥሩ አልነበረም። ከመቶ ሀምሳ እንኳን ማምጣት 
ያልቻሉ ተማሪዎች በመልሶ ቅበላ ሥርዓት 
እንዲመደቡ የሚደረግበት ሁኔታ ነበር። አሁን ላይ 
ግን ትምህርት ሚኒስቴር  ጥሩ ውጤት ያመጡ  
ተማሪዎችን ይመድባል። ዩኒቨርሲቲው በራሱ 
የመምህርነት ስልጠና መውሰድ የሚፈልጉ ተማሪዎችን 
የመቀበል ነፃነት ተሰጥቶታል። በዚህም መስፈርቱን 
የሚያሟሉና ፍላጎት ያላቸው ተማሪዎች ተመዝግበው 
ስልጠና እንዲወስዱ እያደረግን ነው። በዋናነት ግን 
እንደ ማንኛውም ዩኒቨርሲቲ የዩኒቨርሲቲ መግቢያ 
ፈተና ወስደው የተሻለ ውጤት ያመጡ ተማሪዎች 
ይመደባሉ። ይህ አንድ ተስፋ ነው። ትምህርት 
ሚኒስቴር ለዘርፉ ትኩረት ሰጥቶ ልክ እንደ ሕክምናና 
ሌሎችም መስኮች ለመምህርነት ጥሩ ውጤት ያመጡ 
ተማሪዎች እንዲመደቡ ማድረጉ ትልቅ ነገር ነው። 
ተጠናክሮ መቀጠልም ይኖርበታል።

ዩኒቨርሲቲው የተቀበላቸውን ተማሪዎች 
በእውቀትና በክህሎት ለማብቃት ትኩረት ሰጥቶ 
እየሠራ ነው። 

ይሁን እንጂ በየዓመቱ እየተቀበለ ያለው ከ600 
እስከ 700 የሚሆኑ ተማሪዎችን ብቻ ነው። ይህ 
የሆነው ደግሞ በቂ የተማሪዎች ማደሪያ ባለመኖሩ 
ነው። በመሆኑም መንግሥት ለጉዳዩ ትኩረት ሰጥቶ 
መገንባት ይኖርበታል።

የአዲስ አበባ ከተማ አስተዳዳር 17 ሺህ ሄክታር 
ቦታ ሰጥቶናል እዛ ላይ የምንገነባ ነው የሚሆነው። 
ይሁን እንጂ እንደ ሀገር ካለው የትምህርት ጥራት 
ችግር አንጻር መምህራን ላይ ሰፊ ሥራ መሥራት 
የሚጠይቅ ስለሆነ ሁሉም ባለድርሻ አካላት ትኩረት 
ሊሰጡት ይገባል። ምክንያቱም ዛሬ ጥሩ ዘር ካልዘራን 
ነገ ጥሩ አዝመራ አንሰበስብም። ነገ ላይ የሰለጠኑ 
ሰዎችን የምናፈራው ዛሬ በምንዘራው ዘር ስለሆነ 
ዩኒቨርሲቲው ያለበትን የተማሪዎች ማደሪያ እጥረት 
መቅረፍ ይኖርበታል። አይሲቲን ጨምሮ የመሠረተ 
ልማትና የላብራቶሪም ችግር አለበት። ይህ ትልቅ 
በጀት የሚጠይቅ ነው።

መንግሥት በጀት መድቦ እያገዘን ነው። አሁንም 
ይህንን ድጋፍ አጠናክሮ ከቀጠለ የተሻለ ሥራ 
መሥራት እንችላለን። 

በምቀበላቸው ጥቂት ተማሪዎች ብቻ የኢትዮጵያን 
ትምህርት ችግር ልንፈታ አንችልም። አሁን ላይ 
የዩኒቨርሲቲው ማኔጅመንትና የቦርድ አባላት ለጉዳዩ 
ከፍተኛ ትኩረት ሰጥቶ እየሠራበት ነው። የባለድርሻ 
አካላት ትብብር ከታከለበት ችግሩ ይቀረፋል ብየ 
አምናለሁ።

አንድ መሀንዲስ ተበላሽቶ ቢወጣ ሕንፃ አልያም 
መንገድ ነው የሚያበላሸው።  የተበላሸውን ሕንፃም 
ሆነ መንገድ ማስተካከል ይቻላል።

አንድ መምህር ከተሳሳተ ግን ትውልድ ነው 
የሚያጠፋው። የተበላሸው ቡሉኬት አልያም ግንባታ 
ተመልሶ ይጠገናል። ቢፈርስም ሌላ ይሠራል ምንም 
ችግር የለውም። ትውልድ ከተሰበረ በምን ይጠገናል? 
ትውልድ ከተሰበረ በምንም ስለማይጠገን ትውልድ 
የማይሰበር ይልቁንም የሚገነባ መምህር እንዲፈጠር 
ነው መሥራት ያለብን።

ዛሬ ከዚህ ዩኒቨርሲቲ ተመርቆ የሚወጣው 
ልጅ ነገ የልጆቻችን አስተማሪ ስለሚሆን  ተሰብሮ 

ወጥቶ ነገ ልጆቻችንን እንዳይሰብርብን በእውቀትና 
በክህሎት በቅቶ እንዲወጣ እናደርገዋለን። ይህን 
ለማድረግ ደግሞ ምሁራንን እያሰባሰብን ከተማሪዎች 
ጋር እንዲመክሩና ልምድ እንዲቀስሙ እናደርጋለን። 
በዚህም ሰልጣኖች ውስጥ መነሳሳት እንዲፈጠርና 
ተስፋ ያላቸው መምህራን እንዲፈጠሩ እየሠራን ነው።

አዲስ ዘመን፦ ለረጅም ዓመታት 
በትምህርት ዘርፉ አገልግለዋል። አሁንም 
በሀገሪቱ የመጀመሪያና ብቸኛ የሆነውን 
የትምህርት ዩኒቨርሲቲ ይመራሉ። በእርስዎ 
እይታ የኢትዮጵያ የትምህርት ዘርፍ ዋነኛ ችግር 
ምንድነው ይላሉ?

ዶክተር ብርሃነመስቀል፦ እኔ ሕይወቴም 
ኑሮዬም ትምህርት ነው። ከመጀመሪያ እስከ ሦስተኛ 
ዲግሪ ያለውን ትምህርቴን የተከታተልኩትም 
በትምህርት ዙሪያ ነው። በእኔ እይታ የኢትዮጵያ 
ትምህርት ዋንኛ ችግሮች ሁለት ጉዳዮች ናቸው።  
የመጀመሪያው ችግር ባለፉት ዓመታት ችግሮችን 
በጥናት ላይ ተመስርቶ ከመፍታት ይልቅ በጨበጣ 
ለመፍታት ሲደረግ የነበረው ጥረት ነው። ችግሩን 
በጥናት ለይቶና መፍትሔዎችን አስቀምጦ ባለድርሻ 
አካላትን ባሳተፈ መልኩ ለመፍታት ከመሞከር 
ይልቅ ችግርን በስብሰባ ለመፍታት የሚደረግ ጥረት 
ይስተዋል ነበር። ሁለተኛው ችግር ደግሞ ጥናት 
ተብለው የሚቀርቡ ጥናቶችም በረጂ ድርጅቶች 
ላይ የተንጠለጠሉ መሆን ነው። ጥናቱ በርዳታ ላይ 
የተንጠለጠለ ስለሆነ የሆነ ሀገር የተሠራውን ጥናት 
አምጥተው የስም ለውጥ ብቻ በማድረግ ኢትዮጵያ 
ውስጥ የተጠና አስመስለው ያቀርቡ ነበር። ይህም 
የኢትዮጵያ ትምህርት ችግር  ዓመታትን ተሻግሮ ዛሬ 
ላይ ደርሷል።

እነዚህ ጥናቶች በርካታ የሀገር ሀብት 
ቢፈስባቸውም መሠረታዊ ችግሩን የለዩ ባለመሆናቸው 
ችግሩን ሊፈቱት አልቻሉም።

ትምህርት ተሰብሮ  ብልጽግና አይረጋገጥም፤ 
ትምህርት ተሰብሮ ልማት ሊለማ ይችላል ግን 
ያልተማሩ ሰዎች መጥተው ያፈርሱታል።  

ልማታችን ሰው ተኮር ካልሆነ  ከባድ ነው። 
መሰል ችግሮችን ለማስቀረት ኮተቤ ዩኒቨርሲቲ ላይ 
የሠራነው በሀገራችን ምሁራን የተዘጋጀ ሀገር በቀል 
ፍኖተ ካርታ ማዘጋጀት ነው። በዚህም የእኛን ችግር 

ማዕከል ያደረገና ራዕያችንን የሰነቀ የአምስት ዓመት 
ስትራቴጂክ እቅድ ነው ያዘጋጀነው።

ችግሩ ሰፊ ስለሆነ በቀላሉ ለመውጣት ሊከብደን 
ይችላል። ግን ያለ ሀገራዊ አቅሞቻችን አስተባብረን 
ከተጠቀምን ለውጥ የማናመጣበት ምክንያት 
አይኖርም።

አዲስ ዘመን:-  ዩኒቨርሲቲው ከመማር 
ማስተማር ባለፈ በትምህርት ዘርፉ የሚስተዋሉ 
ችግሮችን ለመለየትና የመፍትሔ ሃሳቦችን 
ማመላከት የሚያስችሉ የጥናትና ምርምር 
ሥራዎችን ከመሥራት አንጻር እያደረገው ያለው 
እንቅስቃሴ ምን ይመስላል?

ዶክተር ብርሃነመስቀል፦ ካለፉት ዓመታት 
ጀምሮ የአዲስ አበባ ከተማን አንኳር ችግሮች 
ለመፍታት በግምባር ቀደምትነት ትልቅ ሚና 
እየተጫወተ ያለው ይህ ዩኒቨርሲቲ ነው። አሁን ላይም 
በርካታ ጥናቶችን ለከተማ አስተዳደሩ በመሥራት ላይ 
እንገኛለን። የምንሠራቸው ጥናቶች መሬት የሚያርፉ 
እንዲሆኑ አንፈቅድም። ጥናቱ ወርዶ አንድም ሰው 
ችግር ቢሆን መፍታት መቻል አለበት። ምክንያቱም 
ያ ጥናት የሚሠራው በደሃ ሕዝብ ገንዘብ ነው። አንድ 
ተቋም ላይ ጥናት ስንሠራ የችግሩ ትክክለኛ ቦታ የቱ 
ጋር እንደሆነ እናመላክታለን። ያ ተቋም ደግሞ ያን 
ወደ መሬት አውርዶ ችግሩን መቅረፍ ይኖርበታል።

ወደ ትምህርት ስንመጣ በዚህ ዓመት 
የኢትዮጵያን ትምህርት ችግር ሊፈቱ የሚችሉ አራት 
ትልልቅ ጉዳዮች ላይ ጥናት እያካሄድን እንገኛለን። 
እነዚህ ጥናቶች ለትምህርት ሚኒስቴር ግብዓት 
ይሆናሉ። ትምህርት ሚኒስቴር ደግሞ ያንን ወስዶ 
ወደ ትግበራ የሚገባውን ወደ ትግበራ ያስገባል። 
እውቀት የሚያገኝበትን እውቀት ያገኝበታል። የት ላይ 
ማተኮር እንዳለበት ይረዳበታል። 

አዲስ ዘመን፡- የመምህርነት ሙያ 
የተከበረና የሁሉም ሙያዎች ምንጭ ነው። 
ይሁን እንጂ አሁን ላይ ከሙያው ጋር ተያይዘው 
የሚነሱ የተዛቡ አመለካከቶች ይስተዋላሉ። 
ይህን የተሳሳሰተ አመለካከት ከመቅረፍ አንጻር 
ምን መሠራት አለበት ይላሉ?

ዶክተር ብርሃነመስቀል፦ እዚህ ላይ ሁለት 
ጉዳዮችን ማንሳት ይቻላል። የመጀመሪያው ሙያ 
ከገንዘብ ጋር ከተገናኘ ዋጋ የለውም። አንድ ሐኪም ቀዶ 
ጥገና እየሠራ ስለደመወዝ ካሰበ ታካሚውን ይገድላል 
ማለት ነው። ማንኛውም ሰው የገባበትን ሙያ ማክበር 
አለበት። ከዛ ባለፈ ደግሞ አንድ ሙያተኛ መኖር 
መቻል አለበት። መንግሥትና ሕዝብ ስለመምህራን 
ማሰብ አለበት። አዲስ አበባ ከተማ አስተዳደርን  
ጨምሮ በተለያዩ አካባቢዎች የመምህራንን ጥቅም 
ለማስጠበቅ የሚሠሩ ሥራዎች አሉ። ይህ ተጠናክሮ 
መቀጠል ይኖርበታል። መምህራን ደግሞ ዕለታዊ 
ችግሩን በትውልድ ላይ ላለመመንዘር መጣር 
ይጠበቅባቸዋል።  ጥናት ምርምር ማድረግን ጨምሮ 
ያሉ አማራጮችን ሁሉ መመልክት ይኖርባቸዋል። 
በዚህ ሂደት እነሱም ይጠቀማሉ የሕዝብንም ችግር 
ይፈታሉ።

አዲስ ዘመን፡- በመጨረሻ ቀረ የሚሉት 
ሃሳብና የሚያስተላልፉትም መልእክት ካለ 
እድሉን ልስጥዎት።

ዶክተር ብርሃነመስቀል፦ የኢትዮጵያ 
የትምህርት ችግር እንዲፈታ የመንግሥት 
ትኩረትና የሁሉንም ባለድርሻ አካላት ርብርብ 
ያስፈልጋል። ለኮተቤ የትምህርት ዩኒቨርሲቲም 
መንግሥት ሙሉ ትኩረት መስጠትና ሊሟሉ 
የሚገባቸውን ጉዳዮች እንዲሟሉ ከማድረግ አንጻር 
እንዲያግዘን እንፈልጋለን። ዩኒቨርሲቲውም ዘር ላይ 
የሚስተዋለውን ችግር ከመቅረፍ አንጻር የበኩሉን 
ሚና ለመወጣት በቁርጠኝነት የምንሠራ ይሆናል። 
ሕዝቡ ደግሞ  በየአካባቢው ልጆቹን ለማስተማር 
የሚሄዱለትን መምህራን ማክበርና ተገቢውን 
እንክብካቤ ማድረግ ይጠበቅበታል የሚል መልእክት 
ነው ማስተላለፍ የምፈልገው። 

አዲስ ዘመን፡- ለሰጡን ሰፋ ያለ ማብራሪያ 
በጣም እናመሰግናለን።

ዶክተር ብርሃነመስቀል፦ እኔም አመሰግናለሁ።

ትምህርት 
ተሰብሮ  ብልጽግና 

አይረጋገጥም፤ 
ትምህርት ተሰብሮ 

ልማት ሊለማ ይችላል 
ግን ያልተማሩ ሰዎች 

መጥተው ያፈርሱታል



ዋለልኝ አየለ

ከነገራችን በፊት፤  ‹‹የሥራ ትንሸ የለውም›› የሚባል 
ነገር በበኩሌ አያሳምነኝም።  አተያየቱ እንዴት ቢሆን 
ነው ግን? እንደ አባባሉ ከሆነ እኮ በወር የመቶ ምናምን 
ሺህ ብር ደሞዝተኛ እና የማይሸጥ ዕቃ ይዞ ጎዳና ለጎዳና 
ሲዞር የሚውል እኩል ናቸው ማለት ነው።  ለምን 
እንደሚባል ግልጽ ነው።  የሚያስገኘው ገቢ ማነስና 
መብዛት አይደለም፤ ሥራው ግን ያው ሥራ ነው ሊባል 
ይችላል።  

የምርምር  የሥራ ትልቅ እና ትንሽ የለውም።  ትልቅ 
እና ትንሽ የሚያደርገው ራሱ ባለቤቱ ነው።  አንድ 
የሪልስቴት ባለቤት ከማስቲካ አዟሪነት የተነሳ ሊሆን 
ይችላል።  ስለዚህ ማስቲካ ማዞርን ቀላል ሥራ አንለውም 
ማለት ነው።  አንድ የሪልስቴት ባለቤት ካላወቀበት 
የዕለት ጉርሱን እስከሚያጣ ድረስ ወደ ድህነት ሊወርድ 
ይችላል፤ ስለዚህ የሪልስቴት ሥራም ትልቅ አይደለም 
ማለት ነው።  ትልቅ እና ትንሽ የሚያደርገው ባለቤቱ 
ነው።  

ከሥራ ይልቅ  ‹‹ሰው እኩል አይደለም!›› ማለት 
ሳይቀል አይቀርም።   ሰው እኩል የሚሆነው በመብት 
እንጂ በትጋት ግን ይለያያል።   አንዱ ሰነፍ አንዱ ጎበዝ 
የሆነው በልዩነት ነው።  ስለዚህ የሥራ ትልቅነትና 
ትንሽነት በሰውየው ጥንካሬ ላይ ይወሰናል ማለት ነው። 

ለማንኛውም አንድ የዓለማችን ቀላል ሥራ አለ፤ 
እሱም ‹‹ትችት!›› ነው።  ትችት የዓለማችን ቀላሉ ሥራ 
ነው ብንል በፍፁም ማጋነን አይሆንም።  በተለምዶ 
ቀላል ናቸው ከምንላቸው ሥራዎች ሁሉ ቀላል ነው።  
ትችት ማለት እኮ አንድ ቦታ ቁጭ ብሎ ሌሎች የሰሩትን 
መተቸት ማለት ነው።  

ትችት ሲባል ምክንያታዊ የሆነ ትችት እንዳለ 

ትዝብት/ ማረፊያ 

ፋሽን     
ስፖርት እና መዝናኛ

 መሥራት የሚከብዳቸው መተቸት ይቀላቸዋል!

በሀገራችን  ተቀባይነትን እያገኘ የመጣው የእደ ጥበብ ውጤት
ሰሚራ በርሀ 

ክርን በመጠቀም  ከሚሰሩ የእጅ ሥራ ውጤቶች 
ውስጥ የተለያየ ዓይነት ልብሶች፣ ጌጣጌጦች፣ የቤት ውስጥ 
ማስዋቢያዎች ይጠቀሳሉ።  እነዚህ በኪሮሽና በመሳሰሉት 
የሚሰሩ አልባሳት ቀደም ሲል በእጅጉ ይፈለጉ የነበረ 
ቢሆንም፣ የሆነ ወቅት ላይ ግን ተፈላጊነታቸው እየቀነሰ 
መምጣቱ ይታወቃል።  

እነዚህ የእጅ ሥራ ውጤቶች ከቅርብ ጊዜ ወዲህ 
ተፈላጊነታቸው እየጨመረ መጥቷል።  የእጇ ውጤት የሆኑ 
ሥራዎችን በመሥራት ለገበያ በማቅረብ ላይ የምትገኘው 
ዲዛይነር እና የእደ ጥበብ ባለሙያዋ ሶፊያ ጀማልም ይህንን 
ታረጋግጣለች።   

ሶፊያ  ከክር የሚሰሩ ሹራቦች፣ የሕፃናት ልብሶች፣ 
በተለያዩ ክሮች የሚሰሩ የሴት ቦርሳዎች፣ አበባ እንዲሁም 
ቤትን ለማስዋቢያነት የሚውሉ ጌጣጌጦች  በአጠቃላይ 
በእጅ የሚሰሩ ሥራዎች እንደምትሰራ ትናገራለች።  ‹‹ልጅ 
ሆኜ ጀምሮ ስዕል መሳል እወዳለሁ፤ እናቴም  በክር የሚሰሩ 
የቤት ውስጥ ማስዋቢያዎችን ስትሰራ አያት ነበር፤ በዚህ 
ሁሉ ምክንያት ወደ እጅ ሥራው የተሳብኩት ከልጅነቴ 
ጀምሮ ነው›› የምትለው ሶፊያ፣ እናቷ ስትሰራ ብታያትም 
የተቀሩት ወላጆቿ ግን በቀለም ትምህርቷ ላይ እንድታተኩር 
ነበር ፍላጎታቸው።  

ሶፊያ ካደገች እና የራሷን ኑሮ መስርታ የልጅ እናት 
ከሆነች በኋላ ግን በልጅነት አዕምሮዋ የቀረጸችውን ሙያ 
የቤት ማስዋቢያ ጌጣጌጦችን፣ ከኪሮሽ የሚሰሩ ልብሶችን 
በተለይም የሕፃናት ልብሶችን እየሰራች በልጇ ላይ መሞከር 
ትጀምራለች። 

 ‹‹ ሥራዎቼን የምታስተዋውቅልኝ ልጄ ናት ማለት 
እችላለሁ፤ ለእሷ የሰራሁትን ልብስም ሆነ ጌጥ ልጄ 
አድርጋው ስትወጣ ሌሎች ሰዎች አይተው እንደሰራላቸው 
ያዙኛል›› ስትል ገልጻ፣ በቤት ውስጥ በትርፍ ሰዓት እና 
እንዲሁም በመውደድ ደረጃ የተጀመረው የሶፊያ የእጅ ሥራ 
በቤተሰቦቿ ፣ በሥራ ቦታዋ እና በዙሪያዋ ባሉ ሰዎች ዘንድ 

ተቀባይነትን እያገኘ መጥቷል።  
ይህ ብቻም አይደለም ለሌሎች ሰዎች መሥራቷን 

ቀጠለችበት።  ከዚያም ሥራው ወደ ንግድ ሥራ መዋል /
ቢዝነስ መቀየር/ እንደሚችል በማመን በባለቤቷ  አበረታችነት 
የሙሉ ጊዜ ሥራዋ አድርጋ አጠናክራ ቀጠለችበት።    

 የእደ ጥበብ ውጤቶች በሀገራችን ያላቸው ተቀባይነት 
እምብዛም አበረታች ሳይሆን ቆይቷል የምትለው ሶፊያ፣ 
የሙሉ ጊዜ ሥራዋ ካደረገችው በኋላ ግን ሰዎች ሊወዱት 
በሚችሉት መልኩ ተጠንቅቃና የራሷን ፈጠራ በማከል 
ሥራዎቹን መሥራቱን ተያይዛዋለች።  በተለያዩ ስጦታ 
እቃ መሸጫ ሱቆች፣ ልብስ ቤቶች፣ እንደማሳያ የሚሆኑ 
ሥራዎቿን በማስቀመጥ ሥራዎቿን ለሚወዱ እና ለሚፈልጉ 

ሰዎች በትእዛዝ መሥራቷን ቀጥላለች። 
 ‹‹ ከአንድ እና ከሁለት ዓመት በፊት ብዙ ሰዎች በእጅ 

መሰራቱን ፣ የሀገር ውስጥ መሆኑን በማየት ሥራዎቹን 
ሊያጣጥሉት ይፈልጉ ነበር ›› የምትለው ሶፊያ፣ በአንጻሩ 
አሁን ደግሞ  ለእጅ ሥራ ውጤት ልዩ ዋጋ ሰጥተው የሚያዙ 
ደንበኞች እንዳሏትም ተናግራለች።  

በተለያዩ ማህበራዊ ሚዲያዎች ላይ ሙያዋን 
የሚያሳድጉላትን ተንቀሳቃሽ ምስሎች የምትመለከት 
ሲሆን፣ በሌሎች ሀገራት ለኪሮሽ ሥራ ልብሶችም ሆኑ 
በክር ለተሰሩ ቦርሳዎች ያለው ተቀባይነት በሀገር ውስጥም 
ቢኖር ትመኛለች።  ለዚህም እንደ ምስክርነት የምታነሳው 
በሀገር ውስጥ ደንበኞቿ አማካኝነት ሥራዎቿን በውጭ ሀገር 
ለሚገኙ ዜጎች ጭምር ሰርታ መላኳን ነው።  

እሷ እንደምትለው፤ የእጅ ሥራ ውጤት ቦርሳዎችን 
ለመሥራት በገበያው ላይ የተለያዩ ግብዓቶች የሚገኙ 
ሲሆን፣ በብዛት ጥቅም ላይ የሚውለው ክር ነው።  ግብዓቱ 
በከተማችን አዲስ አበባ ውስጥ በመርካቶ ድር ተራ ተብሎ 
በሚጠራው ቦታ ላይ በብዛት ይገኛል።  

ቦርሳ ለመሥራት የምትጠቀመው የክር ዓይነት 
እንደየደረጃው ይለያያል፤ ክር፣ መረብ፣ ኪሮሽ፣ ተስተካክሎ 
የተዘጋጀ ቆዳ ፣ የቦርሳ ቁልፍ ፣ ማጣበቂያዎች እንደ ግብዓት 
የምትጠቀማቸው ናቸው።  

‹‹ ከዚህ በፊት በብዙ ሰው ዘንድ ተቀባይነት ስላልነበረው 
ገበያው ላይ የነበረው አቅርቦትም ያን ያህል አልነበረም፤ ያኔ 
ገበያው ላይ ያለው ጥሩ ክር ወይም እቃ ሌላ ጊዜ ላይኖር 
ይችላል፤ አሁን ግን ምርቱን ሰዎች እየተቀበሉት ስለመጡ 
ሥራውን የሚሰሩ ባለሙያዎችም ስለተበራከቱ ይመስለኛል 
ግብዓቱም ከሌላው ጊዜ በተሻሻለ በገበያው ላይ ይገኛል። ›› 
ስትል አብራርታለች።  

 ሶፊያ የልጅ እናትም እንደ መሆኗ እነዚህን ሥራዎች 
የምትሰራው በቤት ውስጥ ሆና ነው፤ የእርሷ ሙያና 
ከቤታቸው ርቀው መሥራት ለሚከብዳቸው ሰዎች እንደ 
አንድ አማራጭ ሊጠቅም ይችላል።  ሥራዎቿን ለተለያዩ 
ሱቆች ከማስረከብ ባለፈ በግል ለሚያዟት ደንበኞች ባሉበት 

ቦታ በመሄድ ታስረክባለች።  
  ቦርሳዎቿን በአብዛኛው የምትሰራቸው ለሴቶችና 

ለሕፃናት እንዲሆኑ እርጋ ነው፤ እንደየቦርሳው  መጠን 
ሰርቶ ለማጠናቀቅ ከአንድ ቀን እስከ ሁለት ቀን ያህል ጊዜን 
ይወስድባታል።  ለመዘነጫነት የሚሆኑ የእጅ ቦርሳዎችን 
በማይነጫጩ እና ወፍራም በሆኑ ክሮች፣ መረብ እና የተለያዩ 
ማስዋቢያዎችን ተጠቅማ እንደምትሰራ ትናገራለች። 

 ብዙ እቃ መያዝ የሚችሉ ትልቅ እና ለእለት ተዕለት 
መገልገያ የሚሆኑ ቦርሳዎችን ደግሞ ቆዳ፣ ወፍራም እና 
ጠንካራ ክርን በመጠቀም ትሰራለች።  

ከክር የተሰሩ ቦርሳዎች ተመራጭ የሚያደርጋቸው ምን 
ይሆን ብለን ላቀረብንላት ጥየቄም ‹‹የክር ቦርሳዎች ይለያሉ 
ነው ያለችው፤ በዲዛይንም ተመሳሳይ አይሆኑም፤ ውበት 
አላቸው፤ በዛ ላይ በሚቆሽሹበት ጊዜ አጥቦ መጠቀምም 
ይቻላል።  ›› በማለት ትገልጻቸዋለች።  

ሶፊያ ሙያውን ለማሳደግ በየቀኑ ከምትሞክራቸው 
አዳዲስ ዲዛይኖች ባሻገር የዲዛይን ትምህርት በመውሰዷ 
ማንኛውንም ቦርሳ ከመሥራቷ በፊት በአዕምሮዋ 
የምታስበውን ዲዛይን አስቀድማ በወረቀት ላይ በስዕል 
መልክ ታሰፍረዋለች።  

ጥቁር ቀለም ያላቸው ከክር የተሰሩ ቦርሳዎች 
በብዙ ሴቶች ዘንድ ተመራጭ እንደሆኑም ጠቅሳ፣ ሰዎች 
ከራሳቸው ባለፈ ለሌሎች ሰዎች ስጦታ ለመስጠት እሷ 
ዘንድ እንደሚሄዱም ነው የተናገረችው።  ከትንንሽ የሕፃናት 
ቦርሳዎች፣ ለሴቶች እቃ መያዝ የሚችሉ ቦርሳዎችን ከ500 
ብር ጀምሮ ትልቅ እስከሚባለው እስከ ሁለት ሺህ ብር ድረስ 
እየሰራች ለገበያ ታቀርባለች።  ለደንበኞቿ በምትሰጥበት 
ወቅትም ከተጠቀሙ በኋላ በፕላስቲክ ውስጥ ለይተው 
እንዲያስቀምጡት ትመክራለች።  

ሶፊያ ሙሉ ለሙሉ በእጅ የተሰሩ ውጤቶች  ወርክሾፕ 
ወይንም የእደ ጥበብ ውጤት መሸጫ ሱቅ ባለቤት መሆን  
ህልሟ መሆኑን ትገልጻለች።  ያ ሲሆን ሀገራችን ስለ እደ 
ጥበብ ውጤቶች ያለው አመለካከት ይቀየራል ብላም 
ታምናለች።   

አምናለሁ።  ያ ማለት የተሰራው ሥራ በትክክልም 
የሚያስተች ሲሆን ማለት ነው።  በሌላ በኩል የሚተቸው 
ሰው ያንን ድርጊት ራሱ የማያደርገው መሆን አለበት።  
አለበለዚያ ግን ውስጤ አምኖት አይቀበለውም።  

ለምሳሌ ቆሻሻ በየመንገዱ መጣልን፣ መጥፎ ሥነ 
ምግባርን፣ ዝሙትን፣ ሱስን… ብዙ ሰው ይተቻል።  
የሚያናድደው ግን ራሱ የሚያደርገውን ነገር ነው።  
ራሳቸው የሚያደርጉትን ነገር ሬዲዮ ላይ ወጥተው ያንኑ 
ድርጊት ሲኮንኑ ይሰማል።  ያንን ድርጊት ይፈጽሙታልና 
ማበረታታት አለባቸው ወይም ዝም ማለት አለባቸው 
ማለት አይደለም።  ዳሩ ግን መተቸት እንደመተው ቀላል 
አለመሆኑን ለማሳየት ነው።  ያ ስለዝሙትና ስለስካር 
ሲያወግዝ የነበረው ጋዜጠኛ ራስህ ተወው ቢባል 
አይተወውም፤ መተቸቱ ግን ቀላል ስለሆነ በየዕለቱ 
መተቸት ይችላል። 

ብዙ ጊዜ ማህበራዊ ሚዲያም ሆነ ዋናዎቹ 
ሚዲያዎች ላይ የምንታዘበው ነገር አለ።  በተለይም 
በአርቲስቶች ጎራ (ብዙ ጊዜ ወጣ ያለ ነገር የሚታየው 
ከዚያ አካባቢ ስለሆነ) አንድ ነገር ሲፈጠር ሰዎች ጎራ 
ፈጥረው ይከራከራሉ።   ለምሳሌ ድርጊቱ ነውር ከሚባሉ 
ነገሮች (ዝሙት፣ ራቁት) ቢሆን፤ ድርጊቱን የሚኮንኑ 
እንዳሉ ሁሉ ‹‹ደግ አደረገች ወይም ደግ አደረገ የሚሉም 
አሉ።  

‹‹ደግ አደረገች›› የሚሉ ሰዎች ምክንያታቸው፤  
‹‹ሁላችንም ስላልተያዝን ነው እንጂ እናደርገዋለን›› 
በማለት ነው፤ አንዳንዶቹ ደግሞ ነውረኝነቷን ከቁጣ ጋር 
ያወግዙታል።  

ይህ የሆነው እንግዲህ፤ ሁሉም የመሰለውን የተናገረ 
መተቸት ቀላል ስለሆነ ነው።  እነዚያ ሲያወግዟት 
የነበሩት ሰዎች በትዳራቸው ላይ የሚወሰልቱ ሊሆኑ 
ይችላሉ።  ያወገዟት ዕለት ማታ ራሱ ከትዳራቸው ውጭ 

ሊወሰልቱ ይችላሉ። 
አንድ ነገር ግን ያስማማናል! በማህበረሰቡ ዘንድ 

ነውር የሆነ ነገር ሲከሰት ‹‹እኔም አድርጌዋለሁና 
አልተችም›› አይባላም።  ባንተች እንኳን የድርጊቱን 
ባለቤት የተቹትን ልናወግዝም አይገባም።   

የትችት ነገር ሲነሳ፤ ብዙ ጊዜ በቀልድም ይሁን በቁም 
ነገር አንድ የሚጠቀስ ማሳያ አለ።   ሲጋራ የሚያጨስ 
መምህር ስለሲጋራ ጉዳት ቢያስተምር ተማሪዎች እንዴት 
ይቀበሉታል የሚል ነገር ይነሳል።  

ራሱ መተው ያልቻለውን እንዴት ለሌሎች ጎጂ ነው 
ብሎ ያስተምራል ለማለት ተፈልጎ ነው።  

ሲጋራ የሚያጨስ መምህር ስለሲጋራ ጎጂነት ድብን 
አድርጎ ማስተማርና መምከር ይችላል! እሱ መተው 
አልቻለም ማለት ሌሎችም አይችሉም ማለት አይደለም።  
እሱ መተው ባለመቻሉ ደካማነቱን እየገለጸ ያለውን 
አስከፊ ጉዳት መናገሩ ግን እንዲያውም ከማያጨሱት 
የተሻለ አሳማኝ ይሆናል።  ይሄ ሰው እኔ እያጨስኩ 
እንዴት ስለሲጋራ ጎጂነት እመክራለሁ ማለት የለበትም! 
ቢችል መተው፤ ካልቻለ ግን ሌሎች እንዳያጨሱ 
መምከር!

ስለዚህ ይህን መምህር መተቸት የለብንም ማለት 
ነው።  መተቸት ቀላል ስለሆነ ነው የተቸነው።  ይሄኔ 
እኛም ከእሱ የባሰ መተው ያልቻልነው መጥፎ ልማድ 
ይኖር ይሆናል።  ትችት የሚገነባውና የሚያንጸው ነገር 
እንዳለ ሁሉ ነባራዊ ሁኔታውን ያላገናዘበ ከሆነ ግን 
ተቺውን ራሱን ትችት ላይ ይጥለዋል።  

ገጠር ውስጥ ቤተክርስቲያን ቄሶች ሲሰብኩ አንድ 
የምሰመው ነገር ነበር።  ‹‹ቄስ ሲሰክር አየን ብላችሁ 
አትስከሩ፣ ቄስ ከሌላ ሰው ሚስት ጋር ሲወሰልት አየን 
ብላችሁ አትወስልቱ፤ በምድርም በሰማይም የሚዋረደው 
ራሱ ነው›› ይሉ ነበር።  

ርግጥ ነው አርዓያ ሆኖ መገኘት ምንም 
አያከራክርም! ያ ካልሆነ ግን ያ ሰው መምከር የለበትም 
ማለት አይደለም።  በራስ መተማመን ካለን ከሰውየው 
የምንወስደው ሳይንሳዊ እውነታውን ነው።  በነገራችን 
ላይ ‹‹እገሌ ራሱ ያደርገው የለ እንዴ!›› የምንለውም 
ትችት ቀላል ስለሆነ ነው።  እኛ ልናደርገው ስንፈልግ ነው 
በእሱ የምናሳብብ።  

እደግመዋለሁ! ትችት አያስፈልግም እያልኩ 
አይደለም።  ዳሩ ግን እኛው ራሳችን የምናጠፋውን 
ጥፋት ሰዎች ላይ ሲሆን ንፁህ መስለን መተቸት ስንፍና 
ነው።  በሌላ በኩል ደግሞ ከመተቸታችን በፊት የነገሩን 
ነባራዊ ሁኔታ ማጤን ይጠበቅብናል።  

ከምንም በላይ ትችት ቀላል መሆኑን የምናረጋግጠው 
ግን በየመድረኩ የሚነገሩ ነገሮች ናቸው።  ለምሳሌ አንዱ 
የሚገርመኝ የሰዓት አጠቃቀም ነው።  ሁለት ሰዓት ተኩል 
የተባለ ስብሰባ ሦስት ወይም አራት ሰዓት ይመጣና ከእሱ 
በኋላ የመጡ ሰዎችን ይተቻል።  ‹‹ሐበሻ ስንባል መቼ 
ይሆን የምንሰለጥን!›› እያለ ይናደዳል።  ይሄንን ማለት 
ቀላል ነው፤ ልክ በተባለው ሰዓት መድረስ ግን ከባድ 
ነው። 

ቆሻሻ በየመንገዱ የሚጥሉ ሰዎችን መስደብና 
መውቀስ ቀላል ነው፤ ቆሻሻ ማጽዳት ግን ከባድ ነው።  
ማጽዳት ቀርቶ አለመጣል ራሱ በተገባ ነበር፤ ግን 
እየጣልን ነው የጣሉትን የምንተች።  

በተቻለን መጠን እንዳይደረጉ የምንፈልጋቸውንና 
የምንመክራቸውን ነገሮች ራሳችንም ባናደርግ! ከዚያ 
ውጭ ደግሞ የምንተቻቸውን ነገሮች መሠረታዊ 
ምክንያታቸውን ብናጤን! አለበለዚያ ልማዳቸው ነው 
እየተባልን ነው የምንታለፍ! 

ምክንያታዊ እንሁን! እንዲደረጉ የምንፈልጋቸውን 
ነገሮች ራሳችን እናድርግ!

ስፖርት
ቦጋለ አበበ

የኢትዮጵያ የእግር ኳስ ኢንዱስትሪ በርካታ አስርት 
ዓመታት ወደ ኋላ የዘለቀ ታሪክ ያለው፤ አገሪቱም ተሰጦ 
ባላቸው ታዳጊዎች የተሞላች ብትሆንም ዛሬም  ድረስ  
በሚፈለገው ልክ ዓለም አቀፍ ተፅእኖ መፍጠር አልተቻለም። 
በካፍ ምስረታና በአፍሪካ እግርኳስ እድገት ላይ ጠንካራ 
መሰረት የጣለችው ኢትዮጵያ በዘላቂነት ይህ ነው የሚባል 
ስም መትከል ሳትችል ቀርታለች። በተለይ እምቅ አቅም 
ያላቸው ታዳጊዎችን ልክ እንደሌሎቹ የአፍሪካ አገራት በዓለም 
አቀፍ እግር ኳስ መድረኮች ላይ በበቂ መልኩ ስታሳትፍ 
አይስተዋልም። ይህ እውነታ እግር ኳስን ልክ እንደ ባህላዊ 
ስፖርት ለሚወደው ደጋፊ እና ታዳጊ እግር ኳስ አፍቃሪያን 
ስሜት የሚጎዳ ነው።

ከቅርብ ግዜ ወዲህ ግን ይህንን አሉታዊ ታሪክ የሚቀይሩ 
ኢትዮጵያውያን ባለተሰጦ ታዳጊዎች ዓለም አቀፍ ተፈላጊነት 
እንዲያተርፉ መንገድ የሚጠርጉ ፕሮጀክቶች እየተመለከትን 
ነው። ከእነዚህ ፕሮጀክቶች ውስጥ በቀድሞው የኢትዮጵያ 
ብሄራዊ ቡድንና የኢትዮጵያ የቡና ስፖርት ክለብ ተጫዋች 
የነበረው አሰልጣኝ እድሉ ደረጄ የሚመራው እድሉ አካዳሚ 
በቀዳሚነት ይጠቀሳል። 

አካዳሚው ታዳጊዎችን በመመልመል ስልጠና መስጠት 
ከጀመረ ሁለት ዓመት ሆኖታል። ከዛ በፊትም ግን በተቆራረጠ 
ሁኔታም ቢሆን ስልጠና ይሰጥ እንደነበር መስራቹ አሰልጣኝ 
እድሉ ደረጄ ይናገራል። በዘንድሮው ዓመት በሀገር ውስጥ 
ክለብ በምድብ አንድ በኢትዮጵያ ቡናና በኢትዮጵያ 
ኤሌክትሪክ የገቡ ተጫዋቾች እንዳፈሩም ይገልፃል። 
በቀጣይም ፕሮፌሽናል ተጫዋች ለማፍራት ጠንካራ የውጪ 
ግንኙነት መመስረቱንም ለአዲስ ዘመን በሰጠው ቃለ ምልልስ 
ነግሮናል።

‹‹በኢትዮጵያ እምቅ ችሎታ ያላቸው ታዳጊ እግር ኳስ 

ተጫዋቾችን በማብቃት የሚገኝ ነገር የለም። ውጤት ላይ 
ለማድረስም ከባድ ፈተናዎች አሉት›› የሚለው አሰልጣኝ 
እድሉ፤ በተለይ የስፖርት ማዘውተሪያ የማግኘት አስቸጋሪ 
እንደሆነ ይናገራል። በውጪ ሀገር በዚህ ረገድ ለሚሰማሩ 
ባለሀብቶች ከመሬት ጀምሮ ሁኔታዎች እንደሚመቻቹም 
ይገልፃል። ይህ ደግሞ ሰልጣኞችን ውጤታማ ለማድረግና 
ዓለም አቀፍ እውቅናና እድል እንዲያገኙ ለማስቻል ትልቅ 
ድርሻ እንዳለው ይናገራል። 

ስፔን እአአ የ2010 የዓለም ዋንጫ ስታሸንፍ የሀገራቸው 
እድገት በስድስት በመቶ መጨመሩን የሚናገረው አሰልጣኝ 
እድሉ ደረጄ፤ ለታዳጊዎች ትኩረት ሰጥቶ ከስር መሰረቱ 
መስራት እግር ኳስን ከማሳደግ ባሻገር ለኢኮኖሚ እድገት 
ከፍተኛ አስተዋፆ አንዳለው ያስረዳል። በመሆኑም 
አካዳሚዎች ላይ መስራትና ቲኤፍ ኤ ኢሊትን ከመሰሉ ዓለም 

አቀፍ አካዳሚዎች ጋር አጋር መሆን ትክክለኛው አማራጭ 
መሆኑን ያነሳል። በመሆኑም የመንግስት ኃላፊዎች ለጉዳዩ 
ትኩረት ሊሰጡት እንደሚገባ ያሳስባል። 

ኢዲዋይ አካዳሚ ከሰሞኑ አንድ ዓለም አቀፍ ስምምነት 
አድርጓል። ይህ ስምምነት ቲኤፍ ኤ ኢሊት ከሚባል በዱባይ 
የሚገኝ ፕሮፌሽናል የእግር ኳስ ክለብ ጋር ነው። ቲኤፍ 
ኤ በዱባይ ሊግ በሶስተኛ ዲቪዚዮን ይወዳደራል። ከዚህ 
በተጨማሪ ተጫዋቾችን እየመለመለ ስልጠናም እየሰጠ ወደ 
አውሮፓ መላክ ላይ ትኩረት አድርጎ ይሰራል። ይህ አካሄድ 
ለተስፈኛ ተጫዋቾች መልካም እድል ሲሆን ፕሮጀክቱን 
ለሚያንቀሳቅሱት ደግሞ የእግር ኳስ ኢኮኖሚያዊ እድል 
ተደርጎ ይቆጠራል።  

ቲኤፍ ኤ ኢሊት ምስራቅ አፍሪካን ጨምሮ በመላው 
ዓለም ላይ ልዩ ችሎታ /talent/ ያላቸው ታዳጊ ተማሪዎች 
ከመመልመል ባሻገር የአካዳሚውን ደረጃ /standard/ 
እንዲያሟሉ ስልጠናዎችን በመስጠት ወደ አውሮፓ ክለቦች 
ይልካል። አሁን ደግሞ ፊቱን ወደ ኢትዮጵያ ታዳጊዎች 
አዙሯል። 

የኢዲዋይ አካዳሚ መስራች አሰልጣኝ እድሉ ከቲኤፍ 
ኤ ኢሊት ጋር ባደረገው ዓለም አቀፍ የታዳጊዎች ምልመላ 
ስምምነት መሰረት ታዳጊ ናትናኤል አረጋዊ የሚባል ተጫዋች 
መመልመል ችለዋል። የዛሬ አንድ ዓመት ገደማ ታዳጊው 
ወደ ቲኤፍ ኤ አካዳሚ ገብቶ ከሰለጠነ በኋላ ከመላው ዓለም 
ከአስር ሀገራት ከመጡ ተጫዋቾች አንደኛ ወጥቶ ለመፈራረም 
በቅቷል። ይህንን መነሻ በማድረግ ሌሎች ልዩ ችሎታ በቃት 
ያላቸው ልጆች ለማፍራት የሁለቱ አካዳሚዎች ግንኙነት  
መመስረቱን አሰልጣኝ እድሉ ይናገራል።

የቲኤፍ ኤፍ ኢሊት አካዳሚ ቴክኒካል ዳይሬክተር 
የሆኑት አሊ ኢል ጂኢሽ ለዝግጅት ክፍላችን እንደገለፁት፤ 
አካዳሚያቸው ተሰጦ ላላቸው ኢትዮጵያውያን ታዳጊ እግር ኳስ 
ተጫዋቾች ፕሮፌሽናል መንገድ ለማመቻቸትና የብቃታቸው 

ጥግ እንዲደርሱ ይሰራሉ። ለዚህ እንዲያግዛቸውም በቅርቡ 
በአጋርነት ለመስራት ከተስማሙት እድሉ አካዳሚ /ኢዲዋይ/ 
ጋር የመግባቢያ ስምምነት ላይ ደርሰዋል።

‹‹ታዳጊዎች እንደየ እድሜ እርከናቸው አስፈላጊውን 
ስልጠና እንዲያገኙ እንሰራለን የሚሉት›› ቴክኒካል 
ዳይሬክተሩ፤ ይህ አካሄድም ብቃት ያላቸው እግር ኳስ 
ተጫዋቾች ትክክለኛውን ፕሮፌሽናል ደረጃ እንዲያሟሉና 
ውጤታማ እንዲሆኑ እንደሚያግዛቸው ይናገራሉ። 
በኢትዮጵያም ተግባራዊ ለማድረግ የጀመሩት ፕሮጀክት 
ይህንን አካሄድ የተከተለ መሆኑን ይገልፃሉ። 

የቲኤፍ ኤ ኢሊት ዋና አሰልጣኝ የሆኑት ፉአድ 
ሀፊድ በበኩላቸው እንደገለፁት፤ በኢትዮጵያ ታዳጊዎች 
ላይ የተመለከቱት ተሰጦ እና የእግር ኳስ ፍቅር በእጅጉ 
አስደንቋቸዋል። በዚህም ታዳጊዎች የብቃታቸው ጫፍ 
ደርሰው ዓለም አቀፍ እውቅና እንዲያገኙ ለመርዳት ብቻ 
ሳይሆን የአገሪቱ እግር ኳስ እድገት ላይ ጠንካራ መሰረት 
ለመጣል ፍላጎት አሳድሮባቸዋል። ከተመለከቱት እምቅ አቅም 
አንፃር ታዳጊዎቹ የራሳቸውንም ሆነ የአገራቸውን የእግር 
ኳስ ደረጃ ከፍ የማድረግ አቅም እንዳላቸው ሙሉ እምነት 
እንዲያገኙ እንደረዳቸው ተናግረዋል። 

ቲኤፍ ኤ ኢሊት ከእድሉ አካዳሚ ጋር ስምምነት ካደረገ 
በኋላ ታዳጊዎችን ለመመልመልና ለማሰልጠን ተግባራዊ ስራ 
መጀመሩን ይፋ አድርጓል። ባሳለፍነው ሳምንትም ከአካዳሚው 
ከፍተኛ አሰልጣኝ ከሚባሉት መካከል አሰልጣኝ ሰሚር ወደ 
ኢትዮጵያ መጥቶ ነበር።  አሰልጣኙ በኢትዮጵያ በነበረው 
ቆይታና ስልጠና ሲሰጥ በነበረበት ቀናቶች ወላጆችና ወጣቶች 
የነበራቸው ደስታ ከፍተኛ እንደነበር ከስፍራው ያገኘነው 
መረጃ ያመለክታል። በሂደቱ የአሰልጣኝ እድሉ ደረጄ አካዳሚ 
ለታዳጊዎቹ ግንዛቤ በመስጠት እንዲሁም ለአሰልጣኙ 
የታዳጊዎቹን ብቃት በሚገባ እንዲረዱት ለማስቻል በጋራ 
መስራታቸውን የዝግጅት መረጃዎች ያመለክታሉ። 

ለታዳጊዎች ዓለም አቀፍ በር የሚከፍተው የአካዳሚዎቹ ስምምነት

 የአካዳሚዎቹ ስምምነት ለበርካታ ታዳጊዎች ትልቅ እድል 
ይዞ መጥተል፤

Invitation to Bid
Tender No. ECWCT/NCB/PG/111/2016

1. The Ethiopian Construction Works Corporation invites sealed bids under National 
Competitive Bidding (NCB) from registered suppliers for the procurement of Double 
Cab pick up

2. Whereas a supplier who wishes to participate for this bid but not yet registered in the 
suppliers’ list may apply to the relevant authority for registration.

3. The bidding document may be purchased by interested suppliers from the office of 
Foreign Procurement Team against payment of non-refundable fee of Birr 400(birr 
Four hundred).

4. This invitation for bid is open to all interested bidders regardless of their nationality and 
the bid evaluation and award shall be determined in accordance with the provisions 
indicated in the bidding document. The bidding document is prepared in English 
language.

5. Interested bidders shall submit the following evidence;
i. Trading License renewed for 2016 EC; and
ii. Tax Clearance Certificate indicating the bidder is allowable to participate in any public 

tender,
iii. Vat Registration certificate and
iv. Registration certificate as supplier from the mandated public body,
6. Bids must be delivered or deposited in the Tender Box available at the office of the 

Foreign Procurement Team before the closing date and time on, June 20/ 2024 at 
10:00 AM.

7. Bids will be opened on, June 20/2024 at 10:30 AM at Ethiopian Construction Works 
Corporation, Procurement Department Conference Room in the presence of bidders 
and/or their representatives who choose to attend.

8. All bids must be accompanied by a bid security; the amount of the Bid Proposal 
security shall be 300,000.00 (Birr three hundred Thousand). The bid security should 
be either in the form of Certified Payment Order (CPO) and Bank Guarantee in 
the name of Ethiopian Construction Works Corporation. Bid bond in the form of 
insurance bond or in any other form shall not be accepted.

9. The Ethiopian Construction Works Corporation reserves its rights to reject any or all 
bids.

10. Bidders may get further information at the following address:
Ethiopian Construction Works Corporation

Foreign Procurement Team
Telephone No. +251118 96 29 91

Addis Ababa, Ethiopia
Telegram address ECWC/ኢኮስኮ

Ethiopian Construction Works Corporation

የደረሰኝ መጥፋት ማስታወቂያ
በአዲስ አበባ ከተማ ጉለሌ ክፍለ ከተማ ወረዳ 10 የቤት ቁጥር 627 ግብር ከፋይ መለያ
ቁጥር (TIN) 0014285860 የሚታወቀው ባንቺአለም ማሩ አበበ በግብር/ታክስ 
ከፋይነት ከተመዘገብኩበት በአዲስ አበባ ከተማ አስተዳደር ገቢዎች ቢሮ ጉለሌ ክፍለ 
ከተማ አነስተኛ ግብር ከፋዮች ቅ/ጽ/ቤት የህትመት ፍቃድ በማግኘት ያልተሰራበት 
የእጅ በእጅ/ቫት ደረሰኝ ከቁጥር 001 እስከ 250 ስለጠፋብኝ በማንኛውም አካል እጅ 
ውስጥ ገብተው ወንጀል እንዳይሰራበት እና የጠፋ መሆኑ የሶስተኛ ወገን እንዲያውቀው 
ይህ ማስታወቂያ እንዲተላለፍ ተደርጓል፡፡ ይሁንና ከደረሰኙ ውስጥ ተሰርቶበት ያገኘ 
ወይም ከድርጅቱ ግዥ በማከናወን ክፍያለመፈፀም በማስረጃነት የተቀበለ ማንኛውም 
ሰው ከላይ ለተጠቀሰው በግብር/ታክስ ከፋይነት ለተመዘገቡበት በአዲስ አበባ ከተማ 
አስተዳደር ገቢዎች ቢሮ ጉለሌ ክፍለ ከተማ አነስተኛ ግብር ከፋዮች ቅ/ጽ/ቤት ወይም 
በአቅራቢያ የሚገኝ ገቢ ሰብሳቢ መ/ቤት በማሳወቅ በግብር/ታክስ አሰባሰብ ላይ ትብብር 
እንዲያደርግ አስታውቃለሁ፡፡

የግብር ከፋይ ስም ባንቺአለም ማሩ አበበ

የሐራጅ ማስታወቂያ
በአፈ/ከሣሽ ወንደሰን ማሙዬ እና በአፈ/ተከሣሽ 1ኛ አቶ ደምሳሽ ጌታቸው 
2ኛ አቶ መብራቴ ሀ/ማርያም 3ኛ ወ/ሮ ስንቅነሽ ወርቄ መካከል ስላለው 
የአፈጻጸም ክስ ክርክር ጉዳይ አፈ/ተከሣሽ በደ/ብርሃን/ሪ/ፖ/አፄዘርያቆብ 
ክ/ከተማ ኃ/ማርያም ቀበሌ በካርታ ቁጥር 5688 የሆነ የቦታ ስፋት 180 
ካ.ሜ በሰሜን መንገድ በደቡብ ባዶ ቦታ በምስራቅ ሀ/16 በምዕራብ አቶ 
ስለሺ መካከል የሚያዋስነውን በአቶ መብራቴ ሀ/ማርያም ስም ተመዝግቦ 
የሚገኘውን መኖሪያ ቤት በመነሻ ግምቱ ዋጋ ብር 722,469.80 /ሰባት መቶ 
ሃያ ሁለት ሺህ አራት መቶ ስልሣ ዘጠኝ ብር ከሰማኒያ ሣንቲም/ ሰኔ 28 
ቀን 2016 ዓ.ም ከጠዋቱ 3፡00 ሰዓት እስከ 6፡00 ሰዓት በሐራጅ ጨረታ 
እንዲሸጥ ሲል የደ/ብ/ከ/ወ/ፍርድ ቤት አዟል፡፡

በአብክመ ጠቅላይ ፍርድ ቤት የሰ/ሸዋ ዞን ከፍ/ፍ/ቤት 
የደ/ብርሃን ከተማ ወረዳ ፍርድ ቤት 

